
1. Cyflwyniad  a gweledigaeth strategol  

 
 
Mae addysg yn newid bywydau, yn darparu cyfleoedd ac yn fodd i unigolion lywio eu 
dyfodol. Mae'n adeiladu cymdeithasau cryfach sy'n fwy goddefgar a chydlynol. 
Addysg yw sylfaen economi gref. Yn fyr, mae addysg yn hollbwysig. Dyma ein 
gweledigaeth ar gyfer addysg: 
 
 

Bydd dysgwyr yng Nghymru yn mwynhau addysgu a dysgu sy’n eu 
hysbrydoli i lwyddo, mewn cymuned addysg sy’n cydweithredu ac yn anelu at 
fod yn wych, lle mae potensial pob plentyn a pherson ifanc yn cael ei 
ddatblygu. 

   Cymwys am Oes: cynllun gwella addysg, 2014 
 
 
Mae hyn yn arbennig o berthnasol wrth ddatblygu sgiliau a gwybodaeth ym meysydd 
Gwyddoniaeth, Technoleg, Peirianneg a Mathemateg (STEM) o'r Cyfnod Sylfaen i 
astudiaethau ôl-raddedig a thu hwnt. Mae'r sgiliau hyn yn gwella gallu pobl ifanc i 
ddilyn gyrfaoedd sy'n rhoi boddhad iddynt a llwyddo ar bob lefel o gyflogaeth. Maent 
hefyd yn sicrhau'r lefel o ddealltwriaeth sydd ei hangen arnynt i lwyddo mewn byd lle 
mae gwyddoniaeth a thechnoleg yn chwarae rhan fwyfwy blaenllaw. 
 
Cydnabyddir yn eang ei bod yn bwysig i'n plant a'n pobl ifanc ddatblygu sgiliau a 
gwybodaeth mewn pynciau STEM. Mae'r sgiliau hyn yn hanfodol er mwyn datblygu 
economi wybodaeth ffyniannus a chynaliadwy yng Nghymru.  
 
 

Gwyddoniaeth, technoleg, mathemateg a pheirianneg yw’r sylfaen ar gyfer 
arloesi ym myd busnes a diwydiant, a bydd Llywodraeth Cymru’n parhau i 
gryfhau’r berthynas rhwng diwydiant ac addysg - gan helpu pobl ifanc i ennill 
dealltwriaeth go iawn o’r byd gwaith. 

Carwyn Jones, Prif Weinidog Cymru 
 
 
Mae pynciau STEM, ynghyd â disgyblaethau meintiol eraill, yn cael eu 
gwerthfawrogi'n fawr ar draws ystod o alwedigaethau, gan gynnig gyrfaoedd 
amrywiol i fyfyrwyr sy'n rhoi boddhad mawr iddynt. Mae'r pynciau hyn hefyd yn 
cefnogi ymrwymiad Llywodraeth Cymru i swyddi a thwf ac i ddatblygu gweithlu 
medrus y dyfodol.1 Ein huchelgais, fel yr amlinellwyd yn y Datganiad Polisi ar Sgiliau 
ac yn y Cynllun Gweithredu Sgiliau dilynol, yw datblygu system sgiliau yng Nghymru 
sy'n cefnogi ein gallu i gystadlu yn y dyfodol, sy’n ein helpu i ddatblygu’n gymdeithas 
fedrus yn ogystal â mynd i'r afael â thlodi, ac sydd hefyd yn gynaliadwy ar adeg lle 
mae adnoddau’n fwyfwy prin. Rydym yn canolbwyntio ar wella cynhyrchiant, lleihau’r 
rhwystrau sy’n atal pobl rhag cael gwaith a helpu pobl i gael swyddi cynaliadwy. 

                                                             
1 Datganiad Polisi ar Sgiliau Llywodraeth Cymru, Ionawr 2014 

Yn ein strategaeth Gwyddoniaeth i Gymru2, rydym yn tanlinellu pwysigrwydd sgiliau 
STEM ar bobl lefel. Yn y bennod Cynyddu’r Gronfa Dalent ym meysydd 
Gwyddoniaeth a Pheirianneg, nodir bod y sgiliau hyn yn allweddol i ddatblygu 
economi wybodaeth ffyniannus a chynaliadwy yng Nghymru. 
 

Un o uchelgeisiau canolog Llywodraeth Cymru yw creu economi gryfach. 
Mae sail wyddonol a thechnolegol gadarn a bywiog yn creu cryn botensial i 
hybu’r economi, drwy syniadau, sgiliau a datblygiadau estynedig ac mae 
arloesi yn gallu creu mwy o swyddi o ansawdd uchel.    
  Gwyddoniaeth i Gymru, 2012 

 
Roedd ymchwiliad dilynol Pwyllgor Menter a Busnes Cynulliad Cenedlaethol Cymru3 
i sgiliau STEM (2014) yn galw am "ymagwedd fwy strategol a chydgysylltiedig at 
ymyriadau yn y gwahanol bynciau STEM, yn seiliedig ar ddealltwriaeth well o'u 
heffaith a gwerthuso'r effaith hon yn well hefyd". Roedd yn cydnabod maint yr her ar 
draws lleoliadau addysgol a'r gymdeithas i gyflawni'r newid diwylliannol sydd ei 
angen i sicrhau agwedd bositif a niwtral o ran rhyw at STEM. 
 

Mae angen i Gymru anelu at ragoriaeth mewn STEM drwy'r broses gyfan - 
o'r cwricwlwm a'r cymwysterau a gynigir mewn ysgolion cynradd ac ysgolion 
uwchradd, colegau a phrifysgolion, drwy gyngor gyrfaoedd a phrofiad gwaith 
ac i mewn i gyflogaeth ystyrlon a chynaliadwy. 

Sgiliau STEM, Pwyllgor Menter a Busnes, 2014  
 
Gwnaeth y Pwyllgor alw am gynllun cydlynol ar gyfer hyrwyddo, monitro a gwerthuso 
prosiectau cyfoethogi STEM drwy ganolfannau'r Academi Wyddoniaeth 
Genedlaethol, yr Adran Addysg a Sgiliau ac Adran yr Economi, Gwyddoniaeth a 
Thrafnidiaeth. Mae'r cynllun hwn yn amlinellu sut caiff argymhellion y Pwyllgor eu 
gweithredu, ac yn cynnwys gwaith i ddatblygu sgiliau STEM drwy newid y cwricwlwm 
a’r cymwysterau, dysgu proffesiynol ar gyfer ymarferwyr a rhaglenni cymorth. Mae'n 
parhau i ganolbwyntio ar gamau gweithredu i ddatblygu sgiliau STEM gan gydnabod 
pa mor allweddol yw llythrennedd a rhifedd er mwyn datblygu sgiliau STEM yn 
llwyddiannus.    
 
Rhaid cael data cadarn ar berfformiad STEM a dadansoddiad effaith manwl er mwyn 
mynd ati i ddatblygu rhaglenni a monitro systemau, ac mae hyn yn fwy pwysig nag 
erioed mewn cyfnod lle mae pwysau cynyddol ar gyllidebau. Felly, mae Adran 2 yn 
disgrifio sut y caiff hyn ei gyflawni yn ystod y flwyddyn sydd i ddod a'i rannu gyda 
rhanddeiliaid.   
 

Ein blaenoriaeth yw casglu a dadansoddi data ac adrodd ar gynnydd yn 
erbyn dangosyddion allweddol dros amser. Bydd hyn yn darparu'r 
wybodaeth sy'n hanfodol ar gyfer datblygu polisi a rhaglenni STEM a 
monitro'r system gyfan, gan gynnwys nodi'n gynharach rhwystrau 
posibl i'r llif sgiliau STEM.   

                                                             
2
 http://gov.wales/topics/businessandeconomy/csaw/publications/130319sfw/?lang=cy  

3 http://www.senedd.cynulliad.cymru/mgIssueHistoryHome.aspx?IId=2225   

http://gov.wales/topics/businessandeconomy/csaw/publications/130319sfw/?lang=cy
http://www.senedd.cynulliad.cymru/mgIssueHistoryHome.aspx?IId=2225

Yn adran 3, rydym yn manylu ar gamau gweithredu i gynyddu'r niferoedd sy'n 
astudio pynciau STEM drwy ddatblygu'r addysgu a'r dysgu ar draws 
lleoliadau addysg a hyfforddiant. Mae diwygio’r cwricwlwm a chymwysterau’n 
sylweddol yn rhan allweddol o hyn, a gefnogir gan ein dull strategol 
diwygiedig ar gyfer cyfoethogi'r cwricwlwm.  Fodd bynnag, mae darparu 
cefnogaeth ategol i ddatblygu sgiliau a gwybodaeth ymarferwyr a hefyd 
mynediad at adnoddau addysgu dwyieithog sy'n addas i'r diben, hefyd yn yr 
un mor bwysig. 

 
Ein blaenoriaeth yw datblygu'r addysgu a'r dysgu yn ein hysgolion, 
colegau a phrifysgolion mewn ffordd sy'n cefnogi datblygiad sgiliau 
STEM gan ein pobl ifanc er mwyn bodloni eu hanghenion ac anghenion 
cyflogwyr yn y 21ain ganrif.  

 
Ein blaenoriaeth yw sicrhau bod cymwysterau sy'n gysylltiedig â STEM 
yng Nghymru o safon cystal â gweddill y Deyrnas Unedig (DU) a'r 
goreuon yn y byd.   
 
Ein blaenoriaeth yw datblygu gweithlu addysg hunangynhaliol yng 
Nghymru yn y tymor hir sy'n gallu cyflwyno cwricwlwm STEM newydd a 
heriol.    

 
 
Ond ychydig iawn o effaith a gaiff y camau hyn o ran sicrhau rhagoriaeth mewn 
sgiliau STEM oni bai ein bod gweld newid amlwg mewn agweddau at STEM. Yn aml, 
mae agweddau at STEM yn seiliedig ar stereoteipiau cymdeithasol dwfn sy'n 
datblygu'n rhwystr sy’n atal pobl ifanc rhag symud ymlaen i yrfaoedd a dysgu 
pellach. Mae Adran 4 yn cydnabod bod angen gwaith parhaus yn y maes hwn, ac 
mae’n amlinellu mesurau sy’n targedu ymarferwyr, disgyblion a'u rhieni.         
 

Ein blaenoriaeth yw ennyn mwy o ddiddordeb mewn dysgu STEM a 
chynyddu'r niferoedd sy'n cymryd rhan, yn enwedig ymhlith merched.  

 
Ein blaenoriaeth yw sicrhau bod gan bobl ifanc y sgiliau priodol i reoli 
eu gyrfaoedd a gwybodaeth o'r opsiynau sydd ar gael iddynt yn y 
sector STEM, fel eu bod yn gallu gwneud penderfyniadau mwy 
gwybodus am eu dyfodol.   



 
 

6 
 

 

2. Adeiladu'r sylfaen dystiolaeth 

 
Mae'r adran hon yn amlinellu camau gweithredu i olrhain, deall ac adrodd ar STEM 
mewn addysg a hyfforddiant, a dadansoddi tueddiadau ac effaith ymyriadau a 
rhaglenni cymorth.   
 

Ein blaenoriaeth yw casglu a dadansoddi data ac adrodd ar gynnydd yn 
erbyn dangosyddion allweddol dros amser.  Bydd hyn yn darparu'r 
wybodaeth sy'n hanfodol ar gyfer datblygu polisi a rhaglenni STEM a 
monitro'r system gyfan, gan gynnwys nodi'n gynnar rhwystrau posibl 
rhag datblygu sgiliau STEM.   

 

Mae'r gweithgareddau a nodir mewn adrannau dilynol yn y Cynllun hwn yn dibynnu 
ar ganlyniadau gwaith dadansoddi ac adrodd cadarn.  Mae gwaith yn y maes hwn yn 
fodd i greu cyfleoedd dysgu ystyrlon ar gyfer STEM drwy ddyrannu adnoddau prin yn 
fwy effeithiol. Bydd hefyd yn sicrhau bod rhanddeiliaid STEM yn cael mynediad at yr 
un sylfaen wybodaeth i gynllunio ar gyfer sgiliau o’r fath.  
 
Mae gwaith ar gasglu, dadansoddi ac adrodd ar gynnydd STEM yn systematig hefyd 
yn tynnu sylw at feysydd yn ein sylfaen wybodaeth y gallai fod angen ymchwilio 
ymhellach iddynt. Amlinellir cynlluniau yn yr adran hon i lenwi 'bylchau' o'r fath, yn 
ogystal â mesurau i gyfathrebu cynnydd a materion/canfyddiadau allweddol yn fwy 
rheolaidd.   
 
Caiff Gwybodaeth am y Farchnad Lafur (LMI) ei ddefnyddio fwyfwy fel rhan o'r 
sylfaen dystiolaeth, gan dynnu ar ystod o ddadansoddiadau gan gynnwys rhai o'r 
allbynnau allweddol gan Gomisiwn y DU dros Gyflogaeth a Sgiliau (UKCES). Mae 
hyn yn cynnwys yr Arolwg Sgiliau Cyflogwyr a'r gyfres o amcanestyniadau cyflogaeth 
Working Futures. Caiff yr wybodaeth hon eu rhannu'n well â dysgwyr drwy wefan 
Gyrfa Cymru, fel y nodwyd yn Adran 4.2 o'r Cynllun hwn.   
 
Mae adroddiad y Pwyllgor Menter a Busnes yn tynnu sylw at lefelau uchel o addysg 
a hyfforddiant STEM, ond yn nodi bod y cynnydd o ran datblygu sgiliau STEM yn 
parhau i fod yn rhy araf. Er enghraifft, dengys dadansoddiad o berfformiad STEM 
Cymru yng nghymariaethau tair blynedd rhyngwladol PISA ein bod yn dal i wynebu 
heriau mewn perthynas â datblygu sgiliau llythrennedd mathemategol a gwyddonol 
ein pobl ifanc 15 oed. Fel y nodwyd yn y Cynllun hwn, dadansoddwyd y 
dangosyddion hyn yn fanwl a defnyddiwyd canlyniadau'r gwaith hwn i lywio'r broses 
o ddiwygio'r cwricwlwm a'r cymwysterau (yn ogystal â rhaglenni cymorth a rhaglenni 
datblygu athrawon) er mwyn gwella'r llif sgiliau STEM.        
 
Mae adroddiad y Pwyllgor hefyd yn cyfeirio at y newid ffocws sy'n angenrheidiol i 
sicrhau bod anghenion STEM ein pobl ifanc yn cael eu bodloni drwy newidiadau i'r 
cwricwlwm a'r cymwysterau, yn hytrach na rhywbeth tymor byr yn unig. Mae angen i 
ni gadw cydbwysedd priodol yn natur y cymwysterau a gynigir i'n pobl ifanc, a 
sicrhau nad oes unrhyw rwystrau artiffisial yn cael eu cyflwyno a fydd yn amharu ar 
ein datblygiad mewn pynciau STEM. Fel y nodwyd yn y Cynllun hwn, bwriedir 
cyflwyno mesurau i olrhain ac adrodd ar wybodaeth ynghylch y ddarpariaeth 

cwricwlwm lleol ar gyfer Cyfnod Allweddol 4 a’r gyfres newydd o gymwysterau 
gwyddonol yn benodol. Yn sgil hyn, bydd awdurdodau lleol a chonsortia addysg 
mewn sefyllfa well i weithio gydag ysgolion i sicrhau bod gan ddysgwyr fynediad i'r 
hyn sydd ei angen arnynt i ddatblygu mewn pynciau STEM.       

 

2.1 Casglu ac adrodd ar ddata  
 
Mae tystiolaeth gref bod mwy o alw ymhlith cyflogwyr am raddedigion a sgiliau 
STEM. Mae data a gyhoeddwyd gan Ffederasiwn Diwydiant Prydain yn awgrymu 
bod 72% o holl fusnesau Cymru yn dibynnu ar bobl â sgiliau STEM, a bod 53% o 
gyflogwyr yn disgwyl trafferthion wrth geisio recriwtio technegwyr a graddedigion 
STEM yn y tair blynedd nesaf (CBI, 2014). Amcangyfrifir y bydd un ym mhob pum 
swydd newydd yn y DU yn swyddi STEM erbyn 2022 (Working Futures 2012-2022).   
 
Caiff y galw am sgiliau STEM yng Nghymru ei asesu drwy gynlluniau sgiliau 
Partneriaethau Dysgu Rhanbarthol. Mae amserlen hefyd yn ei lle ar gyfer datblygu 
cynlluniau Galw a Chyflenwad erbyn mis Medi 2015 gyda chymorth y Partneriaethau 
Dysgu Rhanbarthol.  
 
Ar hyn o bryd, caiff dangosyddion lefel uchel yn ymwneud ag ysgolion eu cyhoeddi'n 
rheolaidd, gan gynnwys data yn ymwneud ag asesiadau athrawon ar ddiwedd 
cyfnodau allweddol a’r cymwysterau a enillwyd. Wrth ddadansoddi perfformiad, 
byddwn yn rhoi pwyslais ar sicrhau nad oes rhwystrau artiffisial yn bodoli sy'n 
amharu ar ddatblygiad dysgwyr mewn pynciau STEM fel bod ein system addysg yn 
bodloni'n well y galw a nodwyd uchod am sgiliau STEM. Mae hyn yn gofyn am 
ddadansoddiad mwy manwl o berfformiad yn ôl y math o gymhwyster STEM (ac 
unrhyw anghydbwysedd posibl yn ymwneud â rhyw) er mwyn osgoi unrhyw 'or-
gymhwyso' o ran cymwysterau and ydynt yn hwyluso datblygiad. I atgyfnerthu hyn, 
byddwn yn cyfathrebu'n uniongyrchol â rhanddeiliaid allweddol drwy gyhoeddi data a 
datganiadau cynnydd blynyddol gan y Gweinidog.          
 

CRYNODEB O’N CAMAU GWEITHREDU 

 
RYDYM WEDI  

 

 Cyhoeddi data allweddol yn flynyddol yn ymwneud â gwyddoniaeth a 
mathemateg sy'n cwmpasu, er enghraifft, asesiadau athrawon o gynnydd 
dysgwyr ar ddiwedd y Cyfnod Sylfaen a Chyfnodau Allweddol 2 a 3 a'u 
cyrhaeddiad yng Nghyfnod Allweddol 4 ac ar lefel UG/Safon Uwch. 

 Sicrhau bod data am gyrhaeddiad a datblygiad ar gael yn ôl rhyw a hawl i gael 
prydau ysgol am ddim (eFSM).4 

 Dechrau gwaith ar gasglu gwybodaeth berthnasol am y farchnad lafur ac 
anghenion sgiliau cyflogwyr er mwyn llywio polisi, ochr yn ochr â data allweddol 
am gyrhaeddiad addysgol.5 

 Gweithio gyda UKCES i ddosbarthu'r amcanestyniadau cyflogaeth sydd yng 
nghyfres adroddiadau Working Futures, a chomisiynu adroddiad cryno ar gyfer 
Cymru o Working Futures 2012-22.6 

                                                             
4
 Yn gysylltiedig ag Argymhelliad 11 o Adroddiad Ymchwiliad STEM y Pwyllgor Menter a Busnes 

5 Yn gysylltiedig ag Argymhelliad 10 o Adroddiad Ymchwiliad STEM y Pwyllgor Menter a Busnes 

 Gweithredu ystod o Fesurau Perfformiad Sgiliau sy'n darparu’r sylfaen ar gyfer 
cyflawni ein huchelgais ar gyfer sgiliau yng Nghymru a'r newidiadau sydd eu 
hangen mewn ymateb i'r Datganiad Polisi ar Sgiliau. Yn benodol, caiff y mesur 
ar gydraddoldeb a thegwch ei ddefnyddio i fonitro a yw unigolion sy'n manteisio 
ar gymorth ar gyfer cyflogaeth a sgiliau ôl-19 yn cael cyfle cyfartal.   7 

 

BYDDWN YN 

    
 Datblygu â rhanddeiliaid manylion adroddiad data blynyddol a fydd yn cael ei 

gyhoeddi am y tro cyntaf yn 2016, fel bod gan bob un ohonynt fynediad at un 
ffynhonnell gyfeirio ar gyfer cynnydd o ran STEM mewn addysg yng Nghymru 
er mwyn llywio trefniadau cynllunio a monitro.8  

 Cyhoeddi datganiad blynyddol gan y Gweinidog ar ddatblygiadau mewn 
addysg a hyfforddiant STEM yng Nghymru o 2016 ymlaen, a hynny ochr yn 
ochr â'r adroddiad ar ddata. Bydd hyn yn tanlinellu’r pwyslais parhaus ar 
ddatblygu sgiliau STEM a hefyd yn tynnu sylw at y cynnydd a wnaed ynghyd â’r 
meysydd hynny lle mae angen gwneud gwaith pellach yn y dyfodol.9 

 Monitro tueddiadau ac amcanestyniadau ar lefelau cyflogaeth yn y dyfodol 
mewn galwedigaethau STEM, a hefyd anghenion o ran sgiliau, drwy Working 
Futures a'r Arolwg Sgiliau Cyflogwyr, fel bod modd defnyddio'r data i lywio'r 
ddarpariaeth addysg a hyfforddiant STEM a darparu gwybodaeth gadarn i 
ddysgwyr ar yrfaoedd. 10 

 Gwella'r wybodaeth gysylltiedig â STEM sydd ar gael am y farchnad lafur yng 
Nghymru (megis drwy'r Porth Sgiliau, gwefan yr Arsyllfa Dysgu a Sgiliau, a 
GyrfaCymru ar-lein) er mwyn i benderfynwyr allweddol a phobl ifanc allu cael 
mynediad at wybodaeth briodol am gyfleoedd gwaith ym maes STEM.   11 

 
 

2.2 Gwaith ymchwil a dadansoddi pellach 
 
Yn ogystal â datblygu a chynhyrchu data cenedlaethol ar sgiliau STEM, bydd angen 
gwneud ymchwil neu waith dadansoddi arall i ennyn dealltwriaeth well o faterion 
penodol yn ymwneud ag addysgu a dysgu sgiliau STEM. Bydd dadansoddiad o'r fath 
yn llywio'r cymorth, y cyfarwyddyd a'r rhaglenni cyflawni ar gyfer y dyfodol. 
 
Bydd rhai camau gweithredu penodol yn y maes hwn yn deillio o newidiadau mewn 
perfformiad STEM dros amser. Mae’r wybodaeth isod yn pennu'r fframwaith ar gyfer 
adolygu a rheoli gwaith dadansoddi ychwanegol waeth a yw'r data'n dangos cynnydd 
ai peidio. Mae hefyd yn cynnwys camau penodol yr ydym eisoes wedi'u nodi i helpu 
penderfynwyr a rhanddeiliaid ehangach ddeall yn well y materion sy’n sail i 
berfformiad. Yn ogystal â chomisiynu gwaith penodol, byddwn hefyd yn parhau i 
ymgysylltu â sefydliadau rhanddeiliaid STEM allweddol sy'n gweithredu yng 
Nghymru er mwyn casglu eu sylwadau ar faterion yn ymwneud â pherfformiad. 

                                                                                                                                                                                             
6
 Yn gysylltiedig ag Argymhelliad 10 o Adroddiad Ymchwiliad STEM y Pwyllgor Menter a Busnes 

7
 Yn gysylltiedig ag Argymhellion 10 ac 11 o Adroddiad Ymchwiliad STEM y Pwyllgor Menter a Busnes  

8
 Yn gysylltiedig ag Argymhellion 7, 10 ac 11 o Adroddiad Ymchwiliad STEM y Pwyllgor Menter a Busnes 

9 Yn gysylltiedig ag Argymhellion 7, 10 ac 11 o Adroddiad Ymchwiliad STEM y Pwyllgor Menter a Busnes 
10

 Yn gysylltiedig ag Argymhelliad 10 o  Adroddiad Ymchwiliad STEM y Pwyllgor Menter a Busnes 
11 Yn gysylltiedig ag Argymhellion 6 a 10 o Adroddiad Ymchwiliad STEM y Pwyllgor Menter a Busnes 

I oruchwylio'r gwaith o ddydd i ddydd yn y maes hwn, a'r Cynllun yn ei gyfanrwydd, 
rydym wedi sefydlu Grŵp STEM mewn Addysg a Hyfforddiant o fewn Llywodraeth 
Cymru sy'n berthnasol i bob adran. Prif Gynghorydd Gwyddonol Cymru yw 
Cadeirydd y grŵp hwn.12 Bydd y Grŵp yn cyflwyno adroddiad cynnydd i'r 
Gweinidogion. 

 

CRYNODEB O’N CAMAU GWEITHREDU 

 
RYDYM WEDI  

 
 Cynnal gwerthusiad o'r Rhaglen Ymgysylltu â Chyflogwyr ar Rifedd er mwyn 

nodi'r gwersi a ddysgwyd mewn perthynas â rheoli cysylltiadau rhwng ysgolion 
a chyflogwyr a llywio datblygiad y prosiect Ymgysylltu Rhagor â Chyflogwyr.13 

 Sicrhau bod canlyniadau PISA Cymru mewn mathemateg a llythrennedd 
gwyddonol wedi'u dadansoddi er mwyn nodi tueddiadau o ran cynnwys, cyd-
destun neu ddulliau asesu sy’n gweithio ar gyfer pobl ifanc 15 oed Cymru neu 
sy’n peri  trafferth iddynt. Mae hyn eisoes yn dylanwadu ar gynnwys yr 
adnoddau dosbarth ar gyfer y cymwysterau TGAU newydd a'r cymorth cynghori 
sy'n cael ei ddarparu gan y consortia rhanbarthol ar gyfer y cymwysterau 
newydd hyn. 

 Dadansoddi'r niferoedd sy'n cofrestru ar gyfer cymwysterau gwyddonol yng 
Nghyfnod Allweddol 4 yn ôl y math o gymhwyster, gan gynnwys effaith y BTEC 
Gwyddoniaeth yn y blynyddoedd diwethaf, yn erbyn cymwysterau 
gwyddoniaeth eraill. Hynny er mwyn gallu gwneud penderfyniadau gwybodus 
ar ddiwygiadau i fesurau perfformiad Cyfnod Allweddol 4 ac olrhain yn well 
effeithiau negyddol ar ddatblygiad mewn gwyddoniaeth. 

 Cynnal arolwg yn 2014 ymhlith ymarferwyr gwyddoniaeth ar y cwricwlwm, y 
trefniadau asesu a'r cymorth ar gyfer athrawon er mwyn eu datblygu 
ymhellach.14

    
 Sefydlu grŵp rhwydweithio tymhorol rhwng swyddogion Llywodraeth Cymru, y 

tair Cymdeithas Ddysgedig ym maes gwyddoniaeth a Chymdeithas Addysg 
Wyddonol Cymru, er mwyn ffurfioli'r trafodaethau ar ddatblygu cwricwlwm a 
chymwysterau gwyddoniaeth ysgolion. 

 Cynnal dadansoddiad manwl o Fframwaith Llythrennedd Gwyddonol OECD 
2015 yn erbyn y gyfres bresennol o gymwysterau gwyddoniaeth yng Nghyfnod 
Allweddol 4, a'i ddosbarthu i ysgolion drwy'r consortia addysg. Mae angen i 
ysgolion ddeall yn well y gwahaniaethau rhwng yr hyn a ddysgir ym maes 
gwyddoniaeth ar hyn o bryd ac asesiad PISA er mwyn iddynt allu cyfyngu 
gymaint â phosibl ar y cynnwys amherthnasol a gyflwynir i ddisgyblion.     

 Cyflwyno rhwydwaith o dair Partneriaeth Sgiliau Rhanbarthol a gofyn iddynt 
nodi eu blaenoriaethau economaidd rhanbarthol ac ymateb iddynt.   

 

BYDDWN YN 

 

                                                             
12 Yn gysylltiedig ag Argymhelliad 1 o Adroddiad Ymchwiliad STEM y Pwyllgor Menter a Busnes  
13

 Yn gysylltiedig ag Argymhelliad 4 o Adroddiad Ymchwiliad STEM y Pwyllgor Menter a Busnes  
14 Yn gysylltiedig ag Argymhelliad 13 o Adroddiad Ymchwiliad STEM y Pwyllgor Menter a Busnes  

 Ymgysylltu ac yn ymgynghori â sefydliadau rhanddeiliaid Cymraeg dros y 
flwyddyn nesaf ar hynt y Cynllun hwn, ac yn defnyddio eu sylwadau i ddatblygu 
gwell rhaglenni cymorth.15  

 Cyflwyno mesurau i asesu perfformiad dosbarthiadau chwech, colegau a 
darparwyr dysgu seiliedig ar waith mewn perthynas â'r cymwysterau a enillwyd 
gan eu dysgwyr. 

 Cynnal arolwg dilynol ymhlith ymarferwyr gwyddoniaeth, sy'n cynnwys mwy o 
gyfraniad gan ysgolion Cymraeg, er mwyn llywio’r rhaglenni cymorth ar gyfer y 
dyfodol ar ôl cyflwyno'r gyfres newydd o gymwysterau TGAU gwyddoniaeth ym 
mis Medi 2016.16   

 Comisiynu dadansoddiad manwl o gyrhaeddiad PISA 2015 mewn 
gwyddoniaeth a mathemateg (gyda llythrennedd gwyddonol fel y prif faes) ar ôl 
cyhoeddi'r prif ganlyniadau ym mis Rhagfyr 2016.  Bydd hyn yn nodi ym mha 
feysydd nad yw dysgwyr Cymru'n perfformio cystal ynddynt, ac yn llywio'r 
gwaith o ddatblygu’r cwricwlwm a’i gyflwyno mewn ysgolion yn y dyfodol. 

 Cynnal dadansoddiad pellach erbyn mis Rhagfyr 2015 o'r gwahaniaeth rhwng 
perfformiad bechgyn a merched mewn mathemateg ar sail yr asesiadau TGAU 
a PISA presennol, fel yr argymhellwyd gan Estyn. Bydd dealltwriaeth well o 
effaith bosibl gwahanol fathau o asesiadau yn llywio'r trefniadau asesu yng 
Nghymru yn y dyfodol.17   

 Archwilio dros y flwyddyn nesaf a ellir cyflawni'r amcanestyniadau ar gyfer 
sgiliau'r dyfodol drwy ddefnyddio'r ddarpariaeth ddysgu ôl-16 presennol, er 
mwyn sicrhau bod gennym y bobl iawn yn y lle iawn i fodloni'r galw yn y 
dyfodol.18 

 Gofyn i'r tair Partneriaeth Sgiliau Rhanbarthol gyhoeddi cynlluniau blynyddol yn 
egluro'r galw am sgiliau yn lleol a'r cyflenwad i gyd-fynd â’u blaenoriaethau 
economaidd rhanbarthol.19 

 Ystyried erbyn mis Rhagfyr 2015 yr opsiynau ar gyfer adolygu nifer y myfyrwyr 
yn y sector Addysg Bellach (AB) yn ôl pwnc a maes galwedigaethol er mwyn i 
ni allu deall yn well y cydbwysedd rhwng y ddarpariaeth AB a blaenoriaethau 
cenedlaethol.20 

 

 

                                                             
15

 Yn gysylltiedig ag Argymhelliad 13 o Adroddiad Ymchwiliad STEM y Pwyllgor Menter a Busnes  
16

 Yn gysylltiedig ag Argymhelliad 13 o Adroddiad Ymchwiliad STEM y Pwyllgor Menter a Busnes  
17

 Yn gysylltiedig ag Argymhelliad 11 o Adroddiad Ymchwiliad STEM y Pwyllgor Menter a Busnes  
18 Yn gysylltiedig ag Argymhelliad 10 o Adroddiad Ymchwiliad STEM y Pwyllgor Menter a Busnes  
19

 Yn gysylltiedig ag Argymhelliad 10 o Adroddiad Ymchwiliad STEM y Pwyllgor Menter a Busnes 
20 Yn gysylltiedig ag Argymhelliad 10 o Adroddiad Ymchwiliad STEM y Pwyllgor Menter a Busnes 

3. Cefnogi addysgu a dysgu 

 
Gwyddom y bydd yr angen am sgiliau STEM yng Nghymru, a'r cyfleoedd cyffrous y 
maent yn eu cynnig i'n pobl ifanc o ran gyrfaoedd, yn parhau wrth i'n heconomi 
barhau i dyfu.  Gwyddom hefyd pa mor bwysig yw'r sgiliau hyn ar gyfer ein twf 
economaidd yn y dyfodol. 
  

Ein blaenoriaeth yw datblygu'r addysgu a'r dysgu yn ein hysgolion, 
colegau a phrifysgolion mewn ffordd sy'n cefnogi datblygiad sgiliau 
STEM ymhlith ein pobl ifanc er mwyn bodloni eu hanghenion ac 
anghenion cyflogwyr yn y 21ain ganrif.   

 
Rydym eisoes wedi cyhoeddi dogfennau allweddol yn 2015 sy’n amlinellu cynigion 
newydd radical ar gyfer diwygio ein system addysg yng Nghymru. Mae adroddiad yr 
Athro Graham Donaldson, sef Dyfodol Llwyddiannus21, yn awgrymu gweledigaeth ar 
gyfer dyfodol addysg yn ein hysgolion. Mae'n drawiadol bod datblygiad sgiliau STEM 
rhwng 3 -16 oed yn ganolog i'r adroddiad, sy'n cydnabod pa mor bwysig ydynt mewn 
byd lle mae gwyddoniaeth a thechnoleg yn chwarae rhan fwyfwy blaenllaw. O 
Ddibenion y Cwricwlwm a'r Fframwaith Cymhwysedd Digidol trawsgwricwlaidd, i'r 
chwe Maes Dysgu a Phrofiad (y mae dau ohonynt yn uniongyrchol gysylltiedig â 
STEM), caiff gwyddoniaeth, technoleg, TGCh/cyfrifiadureg a datblygiad 
mathemategol a rhifyddol eu cydnabod yn glir. Mae hefyd yn cynnwys canfyddiadau'r 
Grŵp Llywio TGCh22, sy’n hollbwysig, gan adlewyrchu pa mor bwysig yw gwaith yn y 
maes hwn i sicrhau bod gan ein pobl ifanc y sgiliau sydd eu hangen arnynt i lwyddo 
yn y dyfodol. Cafodd hyn ei gyfleu'n glir gan y Pwyllgor Menter a Busnes hefyd yn ei 
adroddiad yn 2014. 
 
Mae Dyfodol Llwyddiannus hefyd yn tanlinellu pa mor hanfodol yw datblygiad o ran 
addysgeg a bod ymarferwyr addysgol Cymru angen y sgiliau a'r wybodaeth 
angenrheidiol i gyflwyno cwricwlwm newydd. Mae hyn yn hollbwysig ym maes 
STEM, lle mae ymchwil byd-eang yn dangos bod gwybodaeth bynciol athrawon 
(mewn meysydd fel mathemateg a gwyddoniaeth) yn dylanwadu'n uniongyrchol ar 
gyrhaeddiad dysgwyr. Mae adroddiad yr Athro John Furlong, Addysgu Athrawon 
Yfory23, yn cyflwyno cyfres o opsiynau i Lywodraeth Cymru er mwyn paratoi ein 
hathrawon newydd yn well ar gyfer cwricwlwm y 21ain ganrif drwy newidiadau i 
Hyfforddiant Cychwynnol Athrawon (HCA). Mae'r adroddiad hwn, ynghyd â 
datganiad y Gweinidog Addysg a Sgiliau ar y Fargen newydd ar gyfer y gweithlu 
addysg24 (16 March 2015), yn cyfleu dull gweithredu cydlynol. 
 

                                                             
21 http://gov.wales/topics/educationandskills/schoolshome/curriculuminwales/curriculum-for-

wales/?lang=cy 
22

 http://learning.wales.gov.uk/resources/browse-all/ict-steering-groups-report/?lang=cy  
23 http://gov.wales/topics/educationandskills/publications/wagreviews/teaching-tomorrows-

teachers/?lang=cy 
24 http://gov.wales/about/cabinet/cabinetstatements/2015/newdealeducation/?lang=cy 

 

http://gov.wales/topics/educationandskills/schoolshome/curriculuminwales/curriculum-for-wales/?lang=cy
http://gov.wales/topics/educationandskills/schoolshome/curriculuminwales/curriculum-for-wales/?lang=cy
http://learning.wales.gov.uk/resources/browse-all/ict-steering-groups-report/?lang=cy
http://gov.wales/topics/educationandskills/publications/wagreviews/teaching-tomorrows-teachers/?lang=cy
http://gov.wales/topics/educationandskills/publications/wagreviews/teaching-tomorrows-teachers/?lang=cy
http://gov.wales/about/cabinet/cabinetstatements/2015/newdealeducation/?lang=cy

Ein blaenoriaeth yw datblygu gweithlu addysg hunangynhaliol yng 
Nghymru yn y tymor hir sy'n gallu cyflwyno cwricwlwm STEM newydd a 
heriol.     

 
Bydd angen amser i ystyried a gweithredu mathau newydd o gwricwlwm, trefniadau 
asesu, dysgu proffesiynol a hyfforddiant cychwynnol athrawon.  Mae angen i ni gael 
pethau'n iawn a pharhau i gyflawni gwelliannau drwy'r trefniadau cwricwlwm 
presennol (fel y diwygiadau diweddar i'r rhaglenni astudio mathemateg). Byddai’n 
wrthgynhyrchiol mynd ati’n gyflym i gyflwyno cwricwlwm newydd sy’n gysylltiedig â 
STEM heb ddarparu’r hyfforddiant hanfodol i baratoi athrawon. 
 
Rydym yn ymgynghori ag ymarferwyr a rhanddeiliaid allweddol yn ffurfiol (drwy'r 
Sgwrs Fawr ar Addysg yng Nghymru25) ac yn anffurfiol er mwyn datblygu syniadau'r 
Llywodraeth ar y ffordd ymlaen. Mae eu cyfranogiad a'u cefnogaeth nhw'r un mor 
bwysig nawr ag y bydd drwy gydol y broses ddiwygio. Nhw fydd yn cyflwyno'r sgiliau 
STEM y byddwn eu hangen yn y dyfodol.   
 
Yn ogystal, mae angen i’r cymwysterau STEM a enillir yng Nghymru hefyd 
adlewyrchu ein dull o addysgu a dysgu sgiliau STEM fel y nodwyd uchod, ond gan 
aros yn gludadwy ar gyfer y dysgwr. Dylai'r cymwysterau STEM y mae dysgwyr yn 
eu hennill yng Nghymru eu galluogi i astudio a gweithio lle bynnag sydd orau iddyn 
nhw.   
 

Ein blaenoriaeth yw sicrhau bod cymwysterau sy'n gysylltiedig â STEM 
yng Nghymru o safon cystal â gweddill y DU a'r goreuon yn y byd.   

 
I gyflawni'r flaenoriaeth hon, rydym wedi cadw ein TGAU a Safon Uwch yng 
Nghymru ym maes STEM ac wrthi'n eu cryfhau, yn ogystal â chyflwyno Bagloriaeth 
Cymru fwy trylwyr. Mae cyflwyno dau TGAU mathemateg newydd i'w haddysgu am y 
tro cyntaf o fis Medi eleni, er enghraifft, wedi dangos yn glir y pwyslais rydym yn ei 
roi ar gael cymwysterau STEM sy'n addas i'r diben.   
 
O ran cymwysterau galwedigaethol, rydym yn sicrhau perthnasedd, gwerth a 
thrylwyredd unrhyw gymwysterau sy'n cael eu hariannu'n gyhoeddus. Roedd yr 
Adolygiad o Gymwysterau26 yn datgan bod yn rhaid i asesiadau fod yn gadarn, yn 
ddilys, yn briodol ac yn gymesur, a bod gwerth y cymwysterau a'r defnydd a wneir 
ohonynt yn dibynnu i raddau helaeth ar gael cymwysterau sy'n cael eu cydnabod a'u 
deall. Rydym yn cymryd rhan mewn rhaglen gyfathrebu hirdymor ar gyfer y DU gyfan 
i egluro a chodi proffil cymwysterau yng Nghymru, yn enwedig ymhlith Sefydliadau 
Addysg Uwch. 
 
Y camau gweithredu a amlinellwyd yn yr adran hon i gefnogi'r broses o addysgu a 
dysgu sgiliau STEM yw craidd y Cynllun hwn. Maent yn eang eu cwmpas ac yn 
cynnwys materion fel dyluniad y cwricwlwm, datblygu cymwysterau, cyfoethogi 
STEM, a chefnogaeth i wella sgiliau a gwybodaeth ymarferwyr.   
 

                                                             
25

 http://gov.wales/topics/educationandskills/great-debate/?lang=cy  
26 http://gov.wales/topics/educationandskills/qualificationsinwales/revofqualen/?lang=cy  

http://gov.wales/topics/educationandskills/great-debate/?lang=cy
http://gov.wales/topics/educationandskills/qualificationsinwales/revofqualen/?lang=cy

[Nodyn drafftio: mae Dyfodol Llwyddiannus, Addysgu Athrawon Yfory, a'r 
Fargen newydd ar gyfer y gweithlu addysg yn cyflwyno cynigion ar gyfer 
newid mawr ar draws y maes addysg yng Nghymru. Mae'n bwysig bod 
unigolion ar bob lefel yn ein system addysg yn cael cyfle i ystyried beth mae'r 
cynigion hyn yn ei olygu iddyn nhw, a bod eu sylwadau'n cael eu casglu a'u 
hystyried. Mae'r broses honno eisoes yn mynd rhagddi. 
 
Bydd Llywodraeth Cymru'n ymateb i'r cynigion yn y ddau adroddiad cyn bod y 
Cynllun drafft yn cael ei gwblhau (a gallai ddigwydd yn ystod ystyriaeth y 
Pwyllgor Menter a Busnes yn dibynnu pryd y bydd hynny). Bydd yr adran hon, 
gan gynnwys yr isadrannau perthnasol isod, yn cael eu diwygio i adlewyrchu'r 
ymatebion hynny a'r penderfyniadau a wneir yn ystod y cyfnod hwn.     
 
Ar hyn o bryd, mae Llywodraeth Cymru yn cydnabod bod gwella datblygiad 
sgiliau digidol mewn ysgolion (fel y nodwyd gan y Grŵp Llywio TGCh, ei 
bwysleisio gan y Pwyllgor Menter a Busnes a’i gadarnhau yn Dyfodol 
Llwyddiannus) yn flaenoriaeth.   

 
 

3.1 Datblygu cwricwla STEM sy'n addas i'r diben  
 
Mae’n hanfodol cael cwricwlwm difyr ac ysbrydoledig mewn pynciau STEM er mwyn 
datblygu sgiliau a gwybodaeth STEM mewn ysgolion.   
 
Ein blaenoriaeth wrth fynd ati i ddatblygu arferion addysgu a dysgu ar gyfer pynciau 
STEM sy'n addas ar gyfer y 21ain ganrif yw sicrhau bod gennym y cwricwlwm STEM 
cywir yng Nghymru. Y cwricwlwm a ddilynir gan ysgolion a cholegau sy'n darparu'r 
wybodaeth y mae ein pobl ifanc ei hangen i ennill cymwysterau STEM er mwyn 
symud ymlaen i ddysgu pellach a'r byd gwaith. Y cwricwlwm, drwy addysgu da, sydd 
hefyd yn rhoi'r cyfle a'r cyfarwyddyd angenrheidiol i ddatblygu’r sgiliau ymholi a 
rhesymu a'r sgiliau ymarferol sy'n hanfodol ar gyfer y maes STEM. Hyd yn oed os 
nad yw person ifanc yn bwriadu symud ymlaen i ddysgu pellach neu waith sy'n 
gysylltiedig â STEM, mae'r sgiliau a ddatblygir drwy gwricwlwm STEM a addysgir yn 
dda yn dal i gael eu cydnabod fel sgiliau perthnasol sy’n eu paratoi ar gyfer 
cyflogaeth a'r bywyd sydd o'u blaenau.   
 
Mae ein gwaith ar flaenoriaethu sgiliau rhifyddol yng Nghymru yn golygu y rhoddir 
mwy o werth ar fathemateg, sy'n galonogol iawn. Fodd bynnag, mae hefyd yn bwysig 
bod ein pobl ifanc yn gadael yr ysgol gyda llythrennedd gwyddonol27 cryfach er 
mwyn llwyddo yn eu bywydau.   

 

CRYNODEB O’N CAMAU GWEITHREDU 
 

RYDYM WEDI  

 
 Cyflwyno ar sail statudol Meysydd Dysgu a rhaglenni astudio diwygiedig ar 

gyfer mathemateg fel bod ein disgwyliadau o ran llythrennedd a rhifedd, fel y 

                                                             
27 Fframwaith Llythrennedd Wyddonol Ddrafft PISA OECD, 2015 

nodwyd drwy'r Fframwaith Llythrennedd a Rhifedd (LNF), yn fwy cydnaws â'n 
cwricwlwm mathemateg. 

 Cynnal adolygiad annibynnol o'r cwricwlwm a'r trefniadau asesu yng Nghymru 
sy'n ystyried datblygiad sgiliau STEM.28  

 Ymgysylltu â phob rhanddeiliad drwy'r Sgwrs Fawr ar Addysg yng Nghymru er 
mwyn i randdeiliaid ac ymarferwyr STEM allu ymateb i adroddiad yr adolygiad 
o'r cwricwlwm a'r trefniadau asesu, sef Dyfodol Llwyddiannus.29   

 Cadw TGCh yn bwnc statudol yn ysgolion Cymru yng Nghyfnodau Allweddol 2 
a 3 ac fel rhan o'r Fframwaith Sgiliau anstatudol ar gyfer plant a phobl ifanc 3-
19 oed.    

 Cyflwyno Rhaglenni Dysgu ar gyfer pobl ifanc 16-19 oed sy'n canolbwyntio 
mwy ar gyrsiau y mae cyflogwyr a phrifysgolion yn rhoi gwerth arnynt, fel 
pynciau STEM, ac sy'n cynnig cwricwlwm a phrofiad gwaith sy'n berthnasol i 
ddiwydiant.30 

 
BYDDWN YN 

 
 Ymateb erbyn Gorffennaf 2015 i'r argymhellion yn Dyfodol Llwyddiannus, yn 

dilyn adborth gan ymarferwyr a rhanddeiliaid ehangach drwy'r Sgwrs Fawr ar 
Addysg yng Nghymru.31 

 Cydweithio'n agos ag ymarferwyr STEM a sefydliadau allweddol, fel y 
Cymdeithasau Dysgedig a'r Gymdeithas Addysg Wyddonol, dros y 
flwyddyn/blynyddoedd nesaf er mwyn datblygu cwricwlwm cysylltiedig â STEM 
sy'n addas ar gyfer y 21ain ganrif ar draws ysgolion cynradd ac uwchradd yng 
Nghymru.32    

 Ystyried yn ofalus sylwadau ymarferwyr a rhanddeiliaid ar yr angen am 
fframwaith cymhwysedd digidol ac ar yr elfennau’n ymwneud â 
TGCh/cyfrifiadureg arfaethedig yn y Maes Dysgu a Phrofiad Gwyddoniaeth a 
Thechnoleg (fel yr argymhellwyd yn Dyfodol Llwyddiannus), a gweithredu'n 
gyflym eleni ar y penderfyniadau a wneir.33  

 Diweddaru ein Rhaglenni Llythrennedd a Rhifedd Cenedlaethol yn yr hydref i 
sicrhau datblygiad parhaus ar draws y cwricwlwm (gan gynnwys drwy'r 
ddarpariaeth wyddoniaeth, technoleg a mathemateg).34

     
 

3.2 Ehangu a chyfoethogi'r cwricwlwm STEM 
 
Mae ymchwil byd-eang yn awgrymu bod modd gwella'r sgiliau a'r wybodaeth STEM 
a ddatblygir drwy addysg ffurfiol drwy gynnig gweithgareddau cyfoethogi i bobl ifanc. 
Mae'n anodd mesur effaith uniongyrchol ymyriad penodol ar ddatblygiad gwybodaeth 
neu ar newid mewn agwedd (sy'n arwain at ddewis gyrfa STEM). Fodd bynnag, yn 
sgil dealltwriaeth ehangach a'n blaenoriaeth ar addysgu a dysgu sgiliau STEM 
(tudalen 11), rhaid parhau i gefnogi cyfleoedd perthnasol o ansawdd uchel i 
gyfoethogi’r cwricwlwm STEM. Ar adeg o bwysau mawr ar gyllidebau (fel y soniwyd 

                                                             
28 Yn gysylltiedig ag Argymhellion 2 a 3 o Adroddiad Ymchwiliad STEM y Pwyllgor Menter a Busnes 
29

 Yn gysylltiedig ag Argymhelliad 3 o Adroddiad Ymchwiliad STEM y Pwyllgor Menter a Busnes 
30

 Yn gysylltiedig ag Argymhelliad 5 o Adroddiad Ymchwiliad STEM y Pwyllgor Menter a Busnes  
31

 Yn gysylltiedig ag Argymhelliad 3 o Adroddiad Ymchwiliad STEM y Pwyllgor Menter a Busnes 
32 Yn gysylltiedig ag Argymhellion 2 ac 3 o Adroddiad Ymchwiliad STEM y Pwyllgor Menter a Busnes  
33

 Yn gysylltiedig ag Argymhelliad 3 o Adroddiad Ymchwiliad STEM y Pwyllgor Menter a Busnes  
34 Yn gysylltiedig ag Argymhelliad 2 o Adroddiad Ymchwiliad STEM y Pwyllgor Menter a Busnes 

ar dudalen 6), rhaid targedu'r ddarpariaeth mewn ffordd fwy strategol yn unol â'r 
blaenoriaethau a nodwyd.   
 
Trafodir ein pwyslais ar ferched mewn pynciau STEM yn fwy manwl yn Adran 4, ac 
mae ein blaenoriaethau ar leihau'r bwlch mewn cyrhaeddiad addysgol yn seiliedig ar 
statws economaidd-gymdeithasol wedi’i adlewyrchu’n glir yn ein cefnogaeth ar gyfer 
cyfoethogi STEM. Er enghraifft, gwyddwn fod pobl ifanc o gymunedau difreintiedig 
yn llai tebygol o gymryd rhan mewn gweithgareddau allgyrsiol neu brofiadau sy'n 
debygol o'u hysbrydoli i ddilyn dysgu pellach neu gyflogaeth sy'n gysylltiedig â 
STEM.     
 
Y llynedd, comisiynodd Prif Gynghorydd Gwyddonol Cymru adolygiad strategol o'r 
Academi Wyddoniaeth Genedlaethol, gweithgareddau cyfoethogi STEM a dysgu 
ysbrydoledig. Nod yr adolygiad hwn oedd adeiladu ar ein cryfderau gyda'r bwriad o 
ymchwilio i gymorth sefydlog hirdymor ar gyfer rhaglenni.35 Un o brif elfennau’r 
strategaeth sy'n dod i'r amlwg yw cyflawni ein nodau diffiniedig. Mae'r rhain yn 
cynnwys gwaith i ddylanwadu'n bositif ar bobl ifanc rhwng 9 a 14 oed, gan gydnabod 
bod y cyfnod hwn yn hanfodol iddynt o ran penderfynu a ydynt am ddilyn pynciau 
STEM a gyrfa yn y maes yn y dyfodol. Bydd y strategaeth hefyd yn adeiladu ar 
lwyddiant prosiectau clodwiw a pherfformiad uchel yr Academi Wyddoniaeth 
Genedlaethol, gyda'r prosiectau mwyaf llwyddiannus o ran effaith yn cael eu 
gwahodd i wneud cais am gyllid pellach a mwy hirdymor.36

Er enghraifft, mae 
canran uwch wedi cael Gwobr CREST yng Nghymru o'i gymharu â gweddill y DU o 
ganlyniad i gyllid gan yr Academi Wyddoniaeth Genedlaethol. 
 
[Nodyn drafftio: Yn yr un modd â phroses diwygio'r cwricwlwm, bydd 
cyhoeddiadau ynghylch adolygiad yr Academi Wyddoniaeth Genedlaethol a 
chyllid cysylltiedig yn y dyfodol yn debygol o gael eu gwneud yn ystod y 
cyfnod y bydd Pwyllgor Menter a Busnes yn ystyried y Cynllun drafft hwn.  
Bydd y camau gweithredu yn yr isadran hon yn cael eu diweddaru i 
adlewyrchu'r penderfyniadau hyn, cyn cwblhau'r Cynllun] 

 

CRYNODEB O’N CAMAU GWEITHREDU 
 

RYDYM WEDI  

 
    Parhau i roi cyllid grant i Raglen Gymorth Mathemateg Bellach Cymru er mwyn  

   cefnogi'n well y llif sgiliau mathemateg uwch gan roi pwyslais ar ddatblygiad   
   merched a chymorth ar gyfer datblygiad proffesiynol athrawon.37   

 Rhoi grant gwerth £1,755 miliwn i Techniquest a Techniquest Glyndŵr er mwyn 
darparu gweithgareddau cyfoethogi gwyddoniaeth a mathemateg i ddisgyblion 
cynradd ac uwchradd, a rhoi blaenoriaethau iddynt eu cyflawni sef gwella 
datblygiad merched mewn ffiseg a mathemateg a thargedu darpariaeth at 
gymunedau difreintiedig.38  

                                                             
35

 Yn gysylltiedig ag Argymhelliad 1, 2 ac 11 o Adroddiad Ymchwiliad STEM y Pwyllgor Menter a Busnes  
36 Yn gysylltiedig ag Argymhelliad 2 ac 11 o Adroddiad Ymchwiliad STEM y Pwyllgor Menter a Busnes  
37

 Yn gysylltiedig ag Argymhellion 7 ac 11 o Adroddiad Ymchwiliad STEM y Pwyllgor Menter a Busnes 
38 Yn gysylltiedig ag Argymhellion 2, 7 ac 11 o Adroddiad Ymchwiliad STEM y Pwyllgor Menter a Busnes 

 Cytuno â'r Comisiwn Ewropeaidd fod rhaglen newydd Cronfa Gymdeithasol 
Ewrop yng Ngorllewin Cymru a'r Cymoedd yn cynnwys Amcan Penodol ar 
gyfer datblygu sgiliau STEM pobl ifanc 11-19 oed er mwyn adlewyrchu'r angen 
am ragor o gyllid ar gyfer gweithgareddau yn y meysydd hyn.  39   

 Darparu cyllid grant i gefnogi nifer o brifysgolion yng Nghymru a gwella'r 
ddarpariaeth STEM mewn ysgolion - er enghraifft: cyrsiau adolygu TGAU 
gwyddoniaeth; cefnogaeth ar gyfer myfyrwyr blwyddyn 10 a 12 yn y pynciau 
biowyddoniaeth, cyfrifiadureg, daearyddiaeth, mathemateg a ffiseg; a gwella’r 
ddarpariaeth addysg gyfrifiadureg ar gyfer plant a phobl ifanc 3-19 oed.40   

 Ariannu'r tair Cymdeithas Ddysgedig drwy'r Academi Wyddoniaeth 
Genedlaethol er mwyn darparu ystod o brosiectau ar gyfer ysgolion cynradd ac 
uwchradd.41  

 Darparu cyllid grant ar gyfer amryw o brosiectau gyda sefydliadau STEM 
ehangach, gan gynnwys gwaith gyda phobl ifanc sydd mewn perygl o beidio â 
bod mewn addysg, cyflogaeth na hyfforddiant (NEET); perfformiadau theatr i 
blant a rhieni; gweithdai STEM a datblygiad proffesiynol i athrawon.42 

 Cynnwys partneriaid cyfoethogi STEM, gan gynnwys See Science, Techniquest 
a Chynllun Addysg Beirianneg Cymru (EESW), yn y gefnogaeth ar gyfer Cynnig 
i Ddisgyblion Her Ysgolion Cymru.43  

 Ariannu'r cynllun Gwobrau Arloesi ar gyfer myfyrwyr sy'n astudio Dylunio a 
Thechnoleg CBAC ar lefel TGAU, UG a Safon Uwch er mwyn hyrwyddo 
diwylliant o arloesi sy'n gysylltiedig â datblygiad sgiliau STEM. Aeth dros 2,500 
o athrawon a dysgwyr i’r digwyddiadau.44  

 
BYDDWN YN 

 
 Parhau i roi cyllid grant drwy'r Academi Wyddoniaeth Genedlaethol dros y tair 

blynedd nesaf gan sicrhau bod gweithgareddau yn targedu'r blaenoriaethau y 
cytunwyd arnynt yn adolygiad yr Academi a bod prosiectau strategol yn cael eu 
hariannu'n fwy hirdymor.45  

 Parhau i ariannu Techniquest a Techniquest Glyndŵr gan roi amcanion 
strategol penodol iddynt eu cyflawni er mwyn gwella datblygiad merched a 
thargedu cymunedau difreintiedig.46 

 Ystyried, erbyn mis Rhagfyr 2015, opsiynau ar gyfer datblygu Rhaglen Gymorth 
Mathemateg Bellach Cymru, a sut y gellir mynd ati i’w chyflwyno ar draws 
Cymru o fis Ebrill 2016 er mwyn sicrhau bod mwy o ddysgwyr yn cael cymorth i 
ddatblygu sgiliau mathemateg uwch.47 

 

3.3  Cyflwyno cymwysterau STEM sy'n addas ar gyfer y dyfodol   
 

                                                             
39 Yn gysylltiedig ag Argymhellion 2 a 11 o Adroddiad Ymchwiliad STEM y Pwyllgor Menter a Busnes 
40 Yn gysylltiedig ag Argymhellion 2, 4 a 7 o Adroddiad Ymchwiliad STEM y Pwyllgor Menter a Busnes  
41 Yn gysylltiedig ag Argymhellion 2, 4 a 7 o Adroddiad Ymchwiliad STEM y Pwyllgor Menter a Busnes 
42

 Yn gysylltiedig ag Argymhellion 2, 4, 7 ac 11 o Adroddiad Ymchwiliad STEM y Pwyllgor Menter a Busnes 
43

 Yn gysylltiedig ag Argymhellion 2, 4 a 11 o Adroddiad Ymchwiliad STEM y Pwyllgor Menter a Busnes 
44

 Yn gysylltiedig ag Argymhellion 2 a 4 o Adroddiad Ymchwiliad STEM y Pwyllgor Menter a Busnes 
45 Yn gysylltiedig ag Argymhellion 2, 4, 7 ac 11 o Adroddiad Ymchwiliad STEM y Pwyllgor Menter a Busnes 
46

 Yn gysylltiedig ag Argymhellion 2, 7 ac 11 o Adroddiad Ymchwiliad STEM y Pwyllgor Menter a Busnes 
47 Yn gysylltiedig ag Argymhellion 7 ac 11 o Adroddiad Ymchwiliad STEM y Pwyllgor Menter a Busnes 

Gwnaeth yr Adolygiad o Gymwysterau ar gyfer pobl ifanc 14 i 19 oed yng Nghymru 
sicrhau bod gennym gymwysterau sy'n cael eu deall a'u gwerthfawrogi ac sy'n 
bodloni anghenion bobl ifanc ac economi Cymru. Ar ôl ymgynghori eang, mae'r 
argymhellion a dderbyniwyd yn Ionawr 2013 yn sail ar gyfer datblygu cymwysterau 
sy’n gysylltiedig â STEM, fel TGAU mathemateg diwygiedig.    
 
Caiff y ddau TGAU newydd mewn Mathemateg - Rhifedd a Mathemateg eu cyflwyno 
i'w haddysgu am y tro cyntaf o fis Medi 2015, ar yr un pryd ag y bydd y Meysydd 
Dysgu a'r rhaglenni astudio diwygiedig ar gyfer mathemateg yn cael eu rhoi ar sail 
statudol. Mae hyn yn cysylltu â'n gwaith i sicrhau bod y cwricwlwm a'r cymwysterau 
diwygiedig yn cyd-fynd â'r Fframwaith Llythrennedd a Rhifedd. Mae hefyd yn 
adlewyrchu ein hymrwymiad i sicrhau bod gan ddysgwyr y sgiliau sydd eu hangen 
arnynt i weithio'n effeithiol mewn bywyd bob dydd ac mewn cyflogaeth; sgiliau a fydd 
yn bodloni anghenion ein pobl ifanc a'r economi. 
 

CRYNODEB O’N CAMAU GWEITHREDU 
 
RYDYM WEDI  

 
 Cyflwyno dau TGAU mathemateg newydd i'w haddysgu o fis Medi 2015 yn unol 

ag argymhellion yr Adolygiad o Gymwysterau; un yn cwmpasu rhifedd a'r llall 
yn cwmpasu agweddau ar dechnegau mathemateg. 

 Diwygio Bagloriaeth Cymru i'w haddysgu am y tro cyntaf ym mis Medi 2015, 
sy'n rhoi cyfle i bobl ifanc ddatblygu sgiliau drwy Heriau a Phrosiect Unigol. 
Rydym hefyd wedi goruchwylio'r gwaith o gyhoeddi Manylebau, deunyddiau 
asesu enghreifftiol a chanllawiau ar gyfer ymarferwyr; sy'n disgrifio sut all 
sgiliau STEM fod yn hanfodol ar gyfer yr Heriau a'r Prosiect Unigol.48

  
 Ymgynghori â rhanddeiliaid ar gyfansoddiad a chynnwys y gyfres ddiwygiedig o 

gymwysterau TGAU gwyddoniaeth, a rhoi canllawiau i CBAC ar ddatblygu'r 
cymwysterau hyn.   

 Achredu cymwysterau TAG, UG a Safon Uwch diwygiedig mewn gwyddoniaeth 
ar gyfer Cymru, yn ogystal â chymwysterau TAG, UG a Safon Uwch diwygiedig 
mewn Cyfrifiadureg, er mwyn cynnal cyfatebiaeth a chludadwyedd y 
cymwysterau ac ymateb i anghenion Addysg Uwch. 

 Categoreiddio pob cymhwyster galwedigaethol yn Addysg a Hyfforddiant 
Galwedigaethol Cychwynnol (IVET) neu Addysg a Hyfforddiant Galwedigaethol 
Parhaus (CVET) er mwyn pennu a ydynt yn briodol i'w haddysgu cyn 16 oed. 

 Buddsoddi mewn Prentisiaethau Uwch er mwyn cefnogi fframweithiau sy'n 
gysylltiedig â phynciau STEM. 

 

BYDDWN YN 

 
 Cryfhau'r llwybr galwedigaethol drwy gyflwyno Paneli Cynghori ar 

Gymwysterau Sectorau (SQAP) er mwyn sicrhau mai'r unig gymwysterau 
galwedigaethol a gaiff eu hachredu i'w defnyddio yng Nghymru yw’r 
cymwysterau hynny sy'n cael eu gwerthfawrogi gan gyflogwyr yn y sector. 

 Achredu'r gyfres ddiwygiedig o gymwysterau TGAU gwyddoniaeth yn hydref 
2015, i'w haddysgu am y tro cyntaf o fis Medi 2016, er mwyn cymryd i 

                                                             
48 Yn gysylltiedig ag Argymhellion 4 ac 5 o Adroddiad Ymchwiliad STEM y Pwyllgor Menter a Busnes 

ystyriaeth egwyddorion llythrennedd gwyddonol a hwyluso’r broses o symud 
ymlaen i’r gyfres ddiwygiedig o gymwysterau Safon Uwch gwyddoniaeth. 

 Diwygio'r cymwysterau TAG, UG a Safon Uwch mewn Mathemateg a 
Mathemateg Bellach yng Nghymru, i'w haddysgu am y tro cyntaf yn 2017, er 
mwyn hwyluso’r broses o symud ymlaen o'r TGAU mathemateg newydd a 
chadw natur gludadwy ein Safon Uwch. 

 Adolygu'r ymatebion i'r ymgynghoriad ar Alinio'r model prentisiaethau i 
anghenion economi Cymru er mwyn ffurfio cynnig STEM cryf ar gyfer y 
ddarpariaeth brentisiaethau, a sicrhau bod prentisiaethau'n berthnasol i'r 
farchnad.   

 

3.4  Cyngor, canllawiau a chymorth i athrawon   
 
Mae ymarferwyr ym mhob lleoliad addysgol yn rhoi gwerth mawr ar gyngor, 
canllawiau a chymorth dysgu proffesiynol addas sy'n dylanwadu'n bositif ar yr 
addysgu a'r dysgu yn y dosbarth. Mae athrawon effeithiol yn sicrhau deilliannau 
dysgu da ar gyfer eu disgyblion a'u myfyrwyr.   
 
Fel y nodwyd ar dudalen 11, rydym yn rhoi blaenoriaeth ar gefnogi datblygiad 
proffesiynol ein gweithlu addysg er mwyn sicrhau eu bod yn gallu darparu'r 
cwricwlwm a'r cymwysterau STEM newydd a heriol a amlinellwyd yn Adrannau 3.1 a 
3.3.     
 
Dengys astudiaethau byd-eang49 ar yr hyn a olygir wrth addysgu da fod chwe elfen 
yn cael dylanwad amlwg ar ddeilliannau dysgwyr. O fewn y rhain, mae gwybodaeth 
athrawon o'r cynnwys wedi'i nodi'n glir fel ffactor cryf. Felly, rydym yn rhoi pwyslais ar 
fesurau i fynd i'r afael â gwybodaeth ein hymarferwyr am bynciau STEM, yn enwedig 
mewn meysydd fel ffiseg, TGCh/cyfrifiadureg a mathemateg.  
 
Yn ogystal â hyn, mae ansawdd y cyfarwyddyd a ddarperir wedi'u nodi'n ffactor cryf 
arall sy'n dylanwadu ar ddeilliannau dysgwyr. Mae sgiliau a thechnegau cwestiynu 
effeithiol yn allweddol; a bellach yn rhan o'r gefnogaeth sydd ar gael yng Nghymru 
(er enghraifft) ar ddatblygu sgiliau rhesymu rhifyddol mewn ysgolion cynradd ac 
uwchradd. Mae’r gallu i reoli dosbarth ac ymdrin ag ymddygiad hefyd ymhlith yr 
elfennau sy’n gwneud addysgu da, sydd wedi’u cynnwys yn y gwaith yn ymwneud ag 
addysgeg o fewn datblygiad proffesiynol ehangach.      
 
Mae'r Fargen newydd ar gyfer y gweithlu addysg yn hollbwysig er mwyn cyflawni ein 
blaenoriaeth i gefnogi sgiliau a gwybodaeth ymarferwyr ym maes STEM. Bydd 
athrawon STEM yn cael yr hawl i fanteisio ar raglenni a chyfleoedd dysgu o ansawdd 
uchel er mwyn gallu datblygu a myfyrio ar eu harferion gydol eu gyrfa. Mae nifer o 
sefydliadau rhanddeiliaid STEM yng Nghymru eisoes yn darparu lefel uchel o 
ddysgu proffesiynol, a byddwn yn gweithio gyda'r sefydliadau hyn i wella’r cymorth 
sydd ar gael ar sail safonau y cytunwyd arnynt. 
 
Mae Llywodraeth Cymru hefyd wedi darparu ystod o ganllawiau i ysgolion ar feysydd 
yn ymwneud â STEM, gan gynnwys newidiadau i fesurau perfformiad Cyfnod 
Allweddol 4. Yn unol â'n blaenoriaeth i gynyddu'r llif sgiliau STEM, bydd y mesurau 

                                                             
49 What makes great teaching?, Sutton Trust, 2014 

perfformiad o 2017 ymlaen yn rhoi mwy o bwyslais ar sgôr pwyntiau wedi'i chapio 
diwygiedig, gan gynnwys mwy o bwys ar fathemateg a gwyddoniaeth. Bydd y 
newidiadau hyn yn lleihau'r ffocws ar y ffin rhwng gradd C a gradd D ac yn creu mwy 
o gymhelliant i ysgolion ymestyn a herio disgyblion i gyrraedd eu potensial llawn, gan 
gynnwys y disgyblion mwy galluog a thalentog.  
 
Yng Nghymru, caiff y term 'mwy galluog a thalentog' (MAT) ei ddefnyddio i ddisgrifio 
dysgwyr sy'n dangos galluoedd yn un neu fwy o feysydd y tu hwnt i'r disgwyliadau 
arferol, ac y mae arnynt angen cyfleoedd estynedig ar draws y cwricwlwm er mwyn 
datblygu'r galluoedd hynny. Wrth gynyddu'r llif sgiliau STEM yng Nghymru, mae'n 
bwysig rhoi anogaeth a chefnogaeth i'n dysgwyr mwy galluog a thalentog.   
 
Mae ein canllawiau Cyflawni’r Her - Safonau Ansawdd mewn Addysg ar gyfer 
Disgyblion mwy Galluog a Thalentog yn annog ysgolion i drafod eu dehongliad o'r 
term 'mwy galluog a thalentog' a chytuno ar ddiffiniad yng nghyd-destun eu lleoliad 
nhw. Mae'r canllawiau yn canolbwyntio ar ddatblygu dulliau ysgol gyfan sy'n cysylltu 
â chynlluniau datblygu ysgolion. Mae'r angen i ymestyn ac ennyn brwdfrydedd ein 
dysgwyr mwy galluog a thalentog ac ymateb i'w hanghenion dysgu  yn uniongyrchol 
berthnasol i ddatblygiad sgiliau STEM. 
 
Un o ganlyniadau adroddiad Llysgennad Oxbridge ar ddiffyg myfyrwyr o Gymru 

mewn prifysgolion blaenllaw yw sefydlu Rhwydwaith Seren.50
Caiff Rhwydwaith 

Seren ei sefydlu er mwyn helpu’r myfyrwyr gorau i gyrraedd eu potensial 
academaidd a symud ymlaen i'r prifysgolion mwyaf cystadleuol yn y DU. Bydd pob 
partneriaeth yn cyflwyno rhaglen o gefnogaeth academaidd allgwricwlaidd sy'n 
ymestyn ac yn herio'r myfyrwyr gorau, gan roi mwy o bwyslais ar sgiliau STEM uwch. 
 

CRYNODEB O’N CAMAU GWEITHREDU 

 
RYDYM WEDI  

 
 Cyhoeddi canllawiau ar fframwaith llythrennedd gwyddonol OECD 2015 a 

modiwl INSET dwyieithog ar-lein sy'n cynnwys deunydd a ffilmiwyd yn y 
dosbarth, fel bod athrawon yn deall llythrennedd gwyddonol yn well ac yn deall 
sut mae'n berthnasol i bob dysgwr.51 

 Cyflwyno swyddogaeth gynghori benodol ar lefel y Consortia ar gyfer ysgolion 
yn ymwneud â gwyddonaieth a mathemateg, er mwyn cefnogi'r broses o 
ddiwygio cymwysterau TGAU ac ennyn dealltwriaeth well o sut caiff sgiliau 
PISA eu haddysgu a’u dysgu.52 

 Cyhoeddi ffeithluniau gwyddonol, cynlluniwr cwricwlwm a'r canllaw Golwg ar 
Wyddoniaeth, Technoleg, Peirianneg a Mathemateg ar gyfer gyrfaoedd, fel bod 
gan athrawon a dysgwyr y ffeithiau diweddaraf am yrfaoedd yn ymwneud â 
STEM a rhaglenni cymorth.53 

                                                             
50

 http://gov.wales/topics/educationandskills/learningproviders/oxbridge-project/oxbridge-final-
report/?lang=cy  

51 Yn gysylltiedig ag Argymhelliad 7 o Adroddiad Ymchwiliad STEM y Pwyllgor Menter a Busnes 
52

 Yn gysylltiedig ag Argymhelliad 7 o Adroddiad Ymchwiliad STEM y Pwyllgor Menter a Busnes 
53 Yn gysylltiedig ag Argymhelliad 4 o Adroddiad Ymchwiliad STEM y Pwyllgor Menter a Busnes 

http://gov.wales/topics/educationandskills/learningproviders/oxbridge-project/oxbridge-final-report/?lang=cy
http://gov.wales/topics/educationandskills/learningproviders/oxbridge-project/oxbridge-final-report/?lang=cy

 Ariannu cynllun peilot ar gyfer Rhwydwaith Hybu Ffiseg y Sefydliad Ffiseg yng 
Nghymru, er mwyn darparu cymorth mentora i athrawon ffiseg nad ydynt yn 
arbenigwyr i wella eu sgiliau a'u gwybodaeth o'r maes, a sicrhau bod mwy o 
ferched yn symud ymlaen i astudiaethau Safon Uwch yn y maes hwn.54   

 Gofyn i Techniquest a Techniquest Glyndŵr fynd ati i wella eu dysgu 
proffesiynol ar gyfer athrawon mewn gwyddoniaeth a mathemateg, drwy gytuno 
ar amcan penodol ar gyfer eu cyllid grant gan yr Adran Addysg a Sgiliau, fel 
bod ymarferwyr yn gallu cael mynediad at ddysgu proffesiynol o ansawdd uchel 
yn lleol.55 

 Hwyluso dysgu proffesiynol a ariennir yn llawn ar gyfer athrawon ffiseg Cymru 
yn CERN yn y Swistir, fel bod athrawon yn cael profiad o ymchwil fyd-eang 
flaengar ac yn dysgu sut i'w defnyddio yn eu harferion addysgu.56     

 Gwella'r ddarpariaeth o ran TGCh a chodio cyfrifiadurol mewn ysgolion drwy 
ariannu gweithdai ar gyfer disgyblion ac athrawon ym mhob ysgol uwchradd 
yng Nghymru.57 

 Cynnal cynhadledd genedlaethol ar gyfer Penaethiaid Mathemateg ysgolion 
uwchradd er mwyn rhannu arferion da a dulliau effeithiol o gyflwyno addysgeg 
mathemateg.58  

 Gofyn i'r Grŵp Gorchwyl a Gorffen ar Fathemateg fynd ati i ystyried sut y gellir 
cynyddu nifer yr athrawon mathemateg a gwella eu hansawdd, a llunio Cynllun 
Gweithredu.59   

 Cyflwyno Rheoliadau i sicrhau bod anghenion datblygu proffesiynol gweithlu'r 
ysgol yn rhan o gynllun datblygu strategol yr ysgol.60 

 Parhau i gynnig cymhellion hyfforddi i raddedigion STEM, a phobl sydd am 
newid gyrfa a chanddynt gefndir mewn diwydiant, sy’n dilyn cyrsiau addysg a 
hyfforddiant cychwynnol athrawon ôl-raddedig. 61

   
 Rhoi mwy o bwyslais ar y sgôr pwyntiau wedi'i chapio ar gyfer monitro 

perfformiad yng Nghyfnod Allweddol 4 (sydd angen 2 gymhwyster mathemateg 
a 2 gymhwyster gwyddoniaeth o 2017 ymlaen), sy'n effeithio ar y gwaith o 
ddatblygu disgyblion mwy abl a galluog.  

 Cyflwyno safonau a chanllawiau er mwyn helpu ysgolion i ddatblygu ymhellach 
y ddarpariaeth ar gyfer disgyblion mwy abl a galluog, fel rhan o agenda ar gyfer 
gwella'r ysgol gyfan.  

 Cynnal adolygiad o'r ddarpariaeth ar gyfer dysgwyr 3-19 oed sy'n fwy abl a 
galluog (gan gynnwys STEM) i  ddeall sut y cânt eu hadnabod, eu cefnogi a'u 
herio er mwyn gallu llunio canllawiau a threfniadau cymorth ar gyfer y dyfodol.     

 Cyflwyno tair partneriaeth yng nghyfnod peilot Rhwydwaith Seren er mwyn bod 
mewn sefyllfa well i helpu dysgwyr i symud ymlaen i brifysgolion blaenllaw.  

 

BYDDWN YN 
 
    Diweddaru ein dogfen ganllaw presennol ar STEM i athrawon yng ngwanwyn  

2016, yn sgil penderfyniadau Llywodraeth Cymru ynghylch Dyfodol 
Llwyddiannus. Bydd hyn yn cynnwys testun ar fias anfwriadol ar sail rhyw 
mewn perthynas â STEM, gan adeiladu ar ganfyddiadau ymchwil byd-eang a 
gwaith yng Nghymru ar gynnwys y ddau ryw. 62 

    Cyhoeddi drwy gydol 2015/16 ffeithluniau tymhorol ar STEM sy'n hawdd cael    
   gafael arnynt, ac ehangu'r ystod o wybodaeth am y cymorth a gynigir mewn     
   ysgolion cynradd ac uwchradd fel bod athrawon yn gallu manteisio'n well ar y  
   rhaglenni sydd ar gael. 

 Cynyddu'r cymorth cynghorol ar gyfer gwyddoniaeth drwy’r consortia addysg 
rhanbarthol o fis Medi 2015, fel eu bod mewn sefyllfa well i helpu ysgolion i 
gyflwyno'r gyfres newydd o gymwysterau TGAU gwyddoniaeth i'w haddysgu 
am y tro cyntaf o fis Medi 2016.63 

 Parhau i hyrwyddo'r defnydd o Lysgenhadon STEM mewn ysgolion cynradd ac 
uwchradd er lles athrawon a dysgwyr.64 

 Adolygu a diweddaru’r canllawiau ar weithredu fframwaith y Cwricwlwm 
Gyrfaoedd a'r Byd Gwaith, fel rhan o'r gwaith o wella'r cysylltiad rhwng ysgolion 
a chyflogwyr.65 

 Ehangu o fis Medi 2015 Rhwydwaith Hybu Ffiseg y Sefydliad Ffiseg yng 
Nghymru i'r un lefel (pro-rata) â Lloegr, fel bod cymorth mentora ar gael i fwy o 
athrawon ffiseg nad ydynt yn arbenigwyr, a'n bod yn annog mwy o ferched i 
symud ymlaen i astudiaethau Safon Uwch yn y maes hwn.66 

 Gofyn bod Techniquest a Techniquest Glyndŵr, drwy gyllid grant ar gyfer 
2015/16, yn cynyddu'r dysgu proffesiynol sydd ar gael i athrawon gwyddoniaeth 
a mathemateg ysgolion cynradd ac uwchradd, fel bod ymarferwyr yn gallu cael 
mynediad at ddysgu proffesiynol o ansawdd uchel yn lleol.67   

 Ariannu gweithdai ar gyfer disgyblion ac athrawon er mwyn sicrhau bod gan 
bob ysgol uwchradd un neu fwy o athrawon sydd â phrofiad uniongyrchol o 
weithio gyda chodau erbyn 21 Mawrth 2016.68 

 Parhau i hyrwyddo datblygiad proffesiynol athrawon ffiseg drwy ariannu’n llawn 
cyfleoedd yn CERN yn y Swistir, fel bod mwy o athrawon yn gallu manteisio ar 
ymchwil flaengar i wella eu harferion addysgu.69   

 Trefnu digwyddiadau yn 2015 ar gyfer athrawon mathemateg cynradd er mwyn 
rhannu arferion da a dulliau effeithiol o addysgu mathemateg. 

 Datblygu ystod o ddarpariaeth a fydd yn sail i'r Fargen newydd ar gyfer y 
gweithlu addysg (gan gynnwys rhaglen Feistr newydd) er mwyn i ymarferwyr 
allu elwa ar gyfleoedd dysgu proffesiynol o’r radd flaenaf.70 

 Ystyried gweithredu’r argymhellion yn Addysgu Athrawon Yfory: Opsiynau 
ynglŷn â dyfodol addysg gychwynnol athrawon yng Nghymru, gan gynnwys sut 
mae cynnig cymhellion ariannol ar gyfer hyfforddiant yn helpu i recriwtio 
athrawon STEM.71

 Cyhoeddi canfyddiadau'r adolygiad i nodi Darpariaeth ar gyfer dysgwyr mwy 
abl a galluog yng Nghymru yn 2015, diwygio'r canllawiau presennol a datblygu 
adnoddau ar gyfer ymarferwyr ac ysgolion i ategu’r ddarpariaeth. 

 Creu mwy o ganolfannau ar gyfer Rhwydwaith Seren yn 2015/16 i sicrhau bod 
cymorth ar gael i bob myfyriwr yng Nghymru er mwyn cynyddu nifer y dysgwyr 
o Gymru sy'n symud ymlaen i brifysgolion gorau'r DU.  Hefyd, sicrhau bod pob 
myfyriwr sy'n ymwneud â Seren yn ymwybodol o gyfleoedd i ddatblygu sgiliau 
STEM uwch ar lefel Safon Uwch a thu hwnt drwy feithrin cysylltiadau â 
sefydliadau partner STEM (megis Rhaglen Gymorth Mathemateg Bellach 
Cymru a Chynllun Addysg Beirianneg Cymru). 

 

3.5 Darparu adnoddau dwyieithog  
 
Mae’n bwysig bod ymarferwyr ym mhob lleoliad addysgol yn gallu manteisio ar 
adnoddau addysgu o ansawdd da y mae ganddynt hyder ynddynt ac sy’n hawdd 
cael gafael arnynt. Mae’n hanfodol felly, wrth inni fynd ati i gyflawni ein blaenoriaeth i 
gefnogi athrawon STEM, bod ein hysgolion cyfrwng Cymraeg a dwyieithog hefyd yn 
cael yr adnoddau angenrheidiol i ddarparu sgiliau STEM drwy gyfrwng y Gymraeg, a 
bod yr adnoddau hynny hefyd yn hawdd cael gafael arnynt. Mae’r Pwyllgor Menter a 
Busnes yn nodi’r pwynt hwn yn glir yn ei adroddiad ar gyfer 2014, ac mae’n bwysig 
bod y cyflenwad o adnoddau cyfrwng Cymraeg ar gyfer addysgu STEM yn bodloni 
galw’r ymarferwyr. I’r perwyl hwn, byddwn yn ymgysylltu’n rheolaidd ag ymarferwyr i 
weld a oes digon o adnoddau ar gael iddynt a beth sydd eu hangen arnynt nawr ac 
yn y dyfodol.  
 

CRYNODEB O’N CAMAU GWEITHREDU 

 Cyhoeddi sampl o gwestiynau llythrennedd gwyddonol a mathemateg PISA ar 

fformat .pdf ac fel adnodd ar-lein rhyngweithiol i ysgolion a cholegau. 
 Cyhoeddi deunyddiau asesu enghreifftiol dwyieithog ychwanegol ar gyfer y 

cymwysterau TGAU mathemateg newydd, drwy CBAC. 
 Cynhyrchu adnoddau addysgu dwyieithog newydd (deunyddiau asesu 

athrawon) i gefnogi’r cymwysterau TGAU mathemateg newydd, yn ogystal â 
chynnal archwiliad o’r adnoddau presennol sy’n berthnasol i’r cymwysterau 
newydd, er mwyn i athrawon allu cael gafael ar y deunyddiau newydd cyn 
iddynt addysgu’r gyfres newydd o gymwysterau TGAU mathemateg. 

 Sicrhau ansawdd y deunyddiau dwyieithog ar gyfer addysgu gwyddoniaeth, 
sydd ar gael i ysgolion ar-lein drwy Hwb ar draws y cyfnodau allweddol, gan 
greu categori newydd er mwyn symleiddio’r broses o gael gafael arnynt. 

 Comisiynu Techniquest a Techniquest Glyndŵr i gynhyrchu modiwlau 
gwyddoniaeth ar gyfer Cyfnod Allweddol 4 i’w darparu’n allanol yn ymwneud â’r 
meysydd allweddol (megis grymoedd a mudiant, celloedd) a gafodd eu nodi 
drwy ddadansoddi’r cymwysterau sy’n bodoli eisoes yng Nghyfnod Allweddol 4 
a fframwaith Llythrennedd Gwyddonol OECD. 

 Lanlwytho arolygon Prosiect OPAL ar Hwb i lawrlwytho adnoddau dwyieithog. 

 Rhoi grant, drwy’r Academi Wyddoniaeth Genedlaethol, i nifer o brosiectau gan 
gynnwys prosiectau i ddatblygu deunyddiau cyfoethogi STEM dwyieithog.   

 

BYDDWN YN 

 
 Comisiynu ym mis Mehefin 2015 ragor o adnoddau cyfrwng Cymraeg ar gyfer 

mathemateg yng Nghyfnod Allweddol 3/4 i’w cyhoeddi ar Hwb, a fydd yn addas 
i’w defnyddio yn y dosbarth neu i ddysgu yn y cartref.  

 Cynhyrchu, drwy CBAC, ddeunyddiau asesu enghreifftiol ychwanegol i 
gefnogi’r gyfres newydd o gymwysterau TGAU gwyddoniaeth, cyn dechrau 
addysgu’r cymwysterau hyn ym mis Medi 2016. 

 Cyhoeddi deunyddiau asesu athrawon dwyieithog cyn cyflwyno’r gyfres newydd 
o gymwysterau TGAU gwyddoniaeth i’w haddysgu am y tro cyntaf ym mis Medi 
2016. 

 Hwyluso’r gwaith o sefydlu rhwydweithiau Hwb rhwng consortia addysg erbyn 
mis Medi 2015 a hynny er mwyn gwella’r ffordd o gasglu adnoddau 
gwyddoniaeth a mathemateg a ddatblygwyd yn lleol ar gyfer Cyfnod Allweddol 
3 a 4 drwy gydweithio rhwng ysgolion, a sicrhau eu hansawdd cyn iddynt gael 
eu cyhoeddi’n ddwyieithog ar-lein (drwy Hwb). 

 Parhau i gomisiynu adnoddau print a digidol Cymraeg perthnasol i gefnogi 
pynciau STEM, ac ymgynghori ag athrawon ac ymarferwyr eraill er mwyn nodi’r 
adnoddau y mae eu hangen. Cynhelir cyfarfod o Banel Nodi Anghenion ar gyfer 
Gwyddoniaeth, Peirianneg, a Dylunio a Thechnoleg ym mis Mehefin 2015, a 
hefyd o’r Panel ar gyfer Mathemateg yn yr hydref 2015. 

 Gofyn i’r rheini sy’n derbyn grant yr Academi Wyddoniaeth Genedlaethol yn y 
dyfodol at ddibenion datblygu deunyddiau/adnoddau ar-lein fynd ati i sicrhau 
bod y deunyddiau/adnoddau hynny ar gael drwy Hwb, drwy gynnwys hyn yn un 
o amodau parhaus y grant lle bo’n briodol. 

 

3.6 Cymorth TGCh ehangach 
 
Yn ogystal â’r camau gweithredu a nodir uchod, rydym wedi cyflwyno mesurau 
ehangach sy’n cefnogi STEM mewn addysg, yn enwedig o ran defnyddio a 
chymhwyso technoleg ddigidol. Cafodd y gwaith hwn ei ddatblygu yn sgil 
casgliadau’r Grŵp Gorchwyl a Gorffen ar Ddulliau Addysgu Digidol yn yr Ystafell 
Ddosbarth (Mawrth 2012).  Er enghraifft, cafodd platfform dysgu Cymru gyfan Hwb+ 
ei lansio yn 2012, a bellach mae ar gael i dros 99% o ysgolion Cymru. Mae 
deunyddiau Hwb+ wedi’u hategu ymhellach gan gyfres helaeth o adnoddau digidol 
ac amrywiaeth eang o ddeunyddiau a phecynnau cymorth e-ddiogelwch, sydd ar 
gael drwy Hwb - y Storfa Cynnwys Digidol Genedlaethol. 
 
Un o brif fanteision platfform Hwb+ yw’r modd y mae pecynnau ar-lein wedi eu 
hintegreiddio; gyda Microsoft Office 365 ymhlith y mwyaf amlwg yn eu plith. Mae 
darparu pecynnau ar-lein drwy blatfform cenedlaethol Hwb+ yn sicrhau bod y dulliau 
a ddefnyddir ar draws ein holl ysgolion yn gyson, ac nad oes llu o wahanol systemau 
a phrotocolau ar waith. Mae Microsoft Office 365 yn cynnig cyfres o gymwysiadau 
gwe am ddim, gan gynnwys Microsoft Word, Excel, PowerPoint a OneNote. Er bod 
llawer o ysgolion ym mhob rhan o’r byd eisoes yn defnyddio Microsoft Office 365, 
rydym yn deall mai dull gweithredu Cymru yw’r enghraifft gyntaf o denantiaeth gwlad 

gyfan. O weithredu fel hyn, mae’n bosibl hwyluso cydweithio ar lefel genedlaethol 
mewn modd na fu’n bosibl o’r blaen. 
 
Mae mentrau hyn gan Lywodraeth Cymru a ariennir yn ganolog yn cynnig 
amrywiaeth eang o fanteision ariannol ac addysgol sy’n gyson ar draws holl ysgolion 
Cymru. Bydd gallu cael gafael ar becynnau o’r fath a’u defnyddio yn fodd athrawon i 
ddatblygu dulliau newydd o addysgu a dysgu STEM wrth i’w dealltwriaeth a’u gallu i 
gymhwyso technoleg ddigidol ddatblygu. Mae hynny’n bwysig yng nghyd-destun 
STEM. I hyrwyddo hyn, rydym eisoes wedi rhoi hyfforddiant ymarferol ar ddefnyddio 
Hwb+ i dros 2,000 o athrawon drwy’r rhaglen hyfforddiant gynhwysfawr Arweinwyr 
Digidol Hwb+. 

 Buddsoddi tua £40m i wella seilwaith digidol Cymru drwy raglen grantiau Dysgu 
yn y Gymru Ddigidol. Hynny er mwyn gwella’r gwasanaethau band eang sydd 
ar gael i ysgolion yng Nghymru fel bod gan bob ysgol gynradd, ysgol arbennig 
ac ysgol uwchradd gysylltedd gwell o fewn yr ysgol ac wrth ddefnyddio’r 
rhyngrwyd. 

 Datblygu platfform Hwb fel un adnodd cynhwysfawr sy’n cynnig adnoddau 
digidol o ansawdd da i ysgolion (gan gynnwys rhywfaint o ddeunydd STEM o 
ansawdd uchel iawn), ac fel un pwynt mynediad i gael gafael ar amrywiaeth o 
becynnau sydd wedi eu trwyddedu’n ganolog. Mae’r pecynnau hyn yn sicrhau 
bod ysgolion yn gallu manteisio ar rai o’r cymhorthion digidol diweddaraf i’w 
defnyddio yn y dosbarth i’r gefnogi’r addysgu a’r dysgu. 

 Datblygu nodweddion ychwanegol i’w cynnwys yn Hwb gan ddefnyddio’r 
adborth a gafwyd gan randdeiliaid, gan gynnwys: 
Rhwydweithiau Hwb - sef ffordd o greu cymunedau dysgu proffesiynol ar-

lein sy’n manteisio ar y dechnoleg gydweithio sy’n rhan annatod o Hwb. 
Cymuned Hwb - ardal ar Hwb lle gall ymarferwyr lanlwytho eu hadnoddau 

digidol a’u rhannu â chymuned ehangach Hwb. 
Parth e-ddiogelwch ar Hwb sy’n hyrwyddo’r defnydd diogel a chyfrifol o 

bob technoleg ddigidol ledled Cymru. 
Rhestri chwarae (Playlists) - pecynnau i restru deunyddiau dysgu digidol i 

gefnogi gweithgareddau yn y dosbarth mewn modd rhyngweithiol sy’n 
cynnal diddordeb. 
 

BYDDWN YN 

 
 Defnyddio technoleg i gysylltu addysgwyr yn ddigidol mewn ffordd na fu’n 

bosibl cyn hyn, drwy gyfryngau megis Rhwydweithiau Hwb, a hynny o fis Ebrill 
2015 fel rhan o raglen weithredu ar gyfer Cymru gyfan. 

 Sicrhau bod cyfrifiadura’n parhau’n ganolog yn y gweithgareddau STEM a 
wneir gan CCAUC a phrifysgolion yng Nghymru, gan gynnwys gwaith ar 
achredu cyflogwyr. 

 Parhau i hyrwyddo’r pecynnau a’r adnoddau digidol a ddarperir drwy raglen 
Dysgu yn y Gymru Ddigidol, gan adeiladu ar ymrwymiad y  Gweinidog i brosiect 
Hwb+ hyd at fis Awst 2018. 

 

3.7 Datblygiadau mewn Addysg Uwch  
 
Mae’r Datganiad Polisi ar Addysg Uwch (2013) a llythyron cylch gwaith blynyddol 
CCAUC yn ei gwneud yn glir bod yr agenda ymchwil wyddonol yn parhau’n 
flaenoriaeth bwysig i Lywodraeth Cymru. Mae gan CCAUC rôl allweddol yn y gwaith 
o adeiladu’r capasiti ymchwil craidd a rhagoriaeth ym maes ymchwil drwy ei gyllid ar 
gyfer Ymchwil o Safon, ac mae’n gweithio gyda Sefydliadau Addysg Uwch yng 
Nghymru i gynyddu’r gwaith ymchwil a enillir drwy gystadleuaeth a’r defnydd a wneir 
ohono. Mae’r llythyr cylch gwaith ar gyfer 2015-16 yn gofyn bod y Cyngor Cyllido’n 
adeiladu ar ei waith ymchwil ei hun, a hefyd ar ymchwil eraill, er mwyn mynd i’r afael 
â’r diffyg gwyddonwyr ymchwil yng Nghymru, yn enwedig ym meysydd meddygaeth 
glinigol, peirianneg a phynciau STEM eraill.   
 
Gan adeiladu ar ganlyniadau rhagorol asesiad 2014 y Fframwaith Rhagoriaeth 
Ymchwil, gofynnwyd i CCAUC hyrwyddo gwelliant parhaus ym mherfformiad 
ymchwil drwy ddatblygu amgylcheddau ymchwil cryfach, màs critigol mwy o faint, a 
rhagoriaeth yn y maes. Bydd cymorth ariannol hefyd i helpu i ddenu mwy o fenywod i 
faes gwyddoniaeth, a chynyddu’r cydweithio rhwng sefydliadau addysg uwch ac 
ysgolion er mwyn gwella dealltwriaeth athrawon a disgyblion o’r maes STEM. Bydd y 
gwaith o ennyn diddordeb mewn pynciau STEM yn cael ei gydgysylltu â 
gweithgareddau’r Academi Wyddoniaeth Genedlaethol er mwyn sicrhau eu bod yn 
ategu ei gilydd.   
 
Mae canlyniadau’r Fframwaith Rhagoriaeth Ymchwil yn cadarnhau bod cryfderau 
sylweddol iawn ym maes ymchwil yng Nghymru, ond mae’r canlyniadau hefyd yn 
dangos diffyg ymchwilwyr ym mhrifysgolion Cymru yn enwedig yn nisgyblaethau 
STEM. Bydd CCAUC yn parhau i gefnogi mentrau sy’n ceisio cynyddu capasiti 
ymchwil Cymru mewn meysydd gwyddonol allweddol, yn enwedig cam nesaf 
rhaglen Sêr Cymru Llywodraeth Cymru.  
  
Yn ogystal â thystiolaeth bod mwy o alw ymhlith cyflogwyr am sgiliau sy’n 
gysylltiedig â STEM, ceir tystiolaeth hefyd bod galw cynyddol am bynciau STEM 
ymhlith ymgeiswyr ar gyfer cyrsiau gradd. Yn ôl ffigurau UCAC, mae nifer yr 
israddedigion a dderbyniwyd ar gyrsiau sy’n gysylltiedig â STEM wedi tyfu’n gyson o 
ychydig o dan 7,000 o fyfyrwyr yn 2007 i dros 8,700 o fyfyrwyr yn 2014. 

 Gofyn i Gyngor Cyllido Addysg Uwch Cymru (CCAUC), drwy ei lythyr cylch 

gwaith ar gyfer 2014-15, edrych ar sefyllfa ariannol prifysgolion Cymru fel 
sector cyfan, yn ogystal â sefyllfa pob prifysgol unigol. 

 Gofyn i CCAUC adolygu’r cymorth ariannol ar gyfer pynciau mewn prifysgolion, 
ac effaith y ffioedd dysgu newydd a’r trefniadau cymorth i fyfyrwyr newydd a 
gyflwynwyd yn 2012 ar y modd y mae sefydliadau addysg uwch yn dyrannu 
adnoddau. 

 Gofyn i CCAUC adolygu ei fformiwla ariannu bresennol ar gyfer 2015-16. Wrth 
wneud hynny, gofynnwyd i’r Cyngor gydnabod pwysigrwydd addysg uwch ran-
amser, cefnogi ymchwil o ansawdd da, ac ariannu pynciau sy’n ddrud i’w 
cynnal (er enghraifft, meddygaeth a deintyddiaeth). 

 Sefydlu adolygiad annibynnol o gyllid addysg uwch a chyllid myfyrwyr dan 
gadeiryddiaeth yr Athro Syr Ian Diamond, Is-Ganghellor Prifysgol Aberdeen. 
Mae cymorth ar gyfer pynciau STEM yn un o’r materion y mae’r adolygiad yn 
eu hystyried, a bydd yn cyflwyno ei adroddiad yn yr hydref 2016.   

 
BYDDWN YN

75
 

 
 Ystyried sylwadau CCAUC yn ystod 2015-16 o ran pa anogaeth y dylai ei rhoi 

i’r sector addysg uwch er mwyn sicrhau bod y ddarpariaeth STEM yng 
Nghymru yn gallu bodloni’r galw. Mae hyn yng ngoleuni’r galw cynyddol am 
raddedigion hyfedr, a’r manteision posibl i unigolion o ran eu rhagolygon gyrfa 
ac enillion, sydd yn ei dro yn cynyddu’r galw am ddarpariaeth STEM. 

 Ystyried sylwadau’r Athro Diamond, sy’n debygol o wneud argymhellion yn ei 
adroddiad yn yr hydref 2016 ar ariannu sgiliau STEM lefel uwch ac ar y 
ddarpariaeth a gynigir, ac ymateb yn briodol iddynt. 

4. Newid canfyddiadau 

 
Cydnabyddir gan lawer bod newid canfyddiad unigolion o STEM fel llwybr priodol ar 
gyfer astudio, neu faes y gellid cael gyrfa ynddo, yn dipyn o her. Yn aml, bydd 
canfyddiadau unigolion yn seiliedig ar ddealltwriaeth sydd wedi dyddio o’r hyn y mae 
astudio a gweithio mewn swydd sy’n gysylltiedig â STEM yn ei olygu. Er enghraifft, y 
gred bod y maes peirianneg yn gysylltiedig â’r hen ddiwydiannau trymion: neu bod 
gwyddoniaeth a mathemateg yn bynciau sydd ond yn addas ar gyfer pobl ifanc 
galluog a gicaidd (geeky). Felly, mae newid canfyddiadau i gydnabod realiti cyfoes 
maes STEM yn aml yn golygu newid agweddau drwy gael gwared ar stereoteipiau 
cymdeithasol dwfn. 
 
Yn bendant dyma’r sefyllfa o ran perthnasedd STEM i ferched. Er bod rhywfaint o 
gynnydd wedi’i wneud mewn rhai meysydd STEM o ran sicrhau cydbwysedd rhwng 
y rhywiau, rhaid parhau i ganolbwyntio ar bynciau fel ffiseg, technoleg/cyfrifiadura a 
pheirianneg.   
 

Ein blaenoriaeth yw ennyn diddordeb mewn dysgu STEM, gan 
feithrin yr awydd i fanteisio arno, yn enwedig ymhlith merched.  

 
Yn sgil ei ymchwiliad, pwysleisiodd y Pwyllgor Menter a Busnes y bydd angen 
parhau i ymdrechu dros amser i gyflawni’r uchod; a bydd hefyd angen cael 
cefnogaeth amrywiaeth eang o ymarferwyr STEM, rhanddeiliaid a’r gymdeithas 
ddinesig. Bydd gan y rheini sy’n gweithio yn ein system addysg a hyfforddiant rôl 
allweddol i’w chwarae er mwyn cyflawni newid angenrheidiol hwn mewn agweddau. 
Os ydym am lwyddo i fodloni’r galw yn y dyfodol am y sgiliau STEM sydd eu hangen 
ar Gymru i sicrhau twf economaidd cyson a chynaliadwy, rhaid inni gynyddu’r 
cyflenwad o sgiliau STEM drwy sicrhau bod mwy o bobl ifanc yn dewis STEM. Os 
ydym am lwyddo i wneud hynny, ni allwn anwybyddu hanner y boblogaeth.     
 
Mae darparu gwybodaeth, cyngor ac arweiniad diduedd a phroffesiynol mewn 
perthynas â gyrfaoedd yn elfen allweddol yn natblygiad addysg pobl ifanc a’u 
dewisiadau gyrfa drwy gydol eu hoes. 
 

Ein blaenoriaeth yw rhoi sgiliau i’n pobl ifanc sy’n eu galluogi i reoli 
eu gyrfa, a gwybodaeth am yr opsiynau sydd ar gael iddynt yn y 
sector STEM, er mwyn iddynt allu gwneud penderfyniadau mwy 
gwybodus am eu dyfodol.   

 
Mae angen lledaenu gwybodaeth a chodi ymwybyddiaeth ymhlith rhieni ac athrawon 
o’r amrywiaeth eang o gyfleoedd gyrfa sydd ar gael mewn sectorau gwahanol, megis 
STEM, a hynny am mai nhw yw’r unigolion allweddol sy’n dylanwadu ar bobl ifanc ac 
sydd mewn sefyllfa i roi arweiniad iddynt wrth iddynt aeddfedu’n oedolion.   
 
Felly, mae’r adran hon yn ymwneud â newid canfyddiadau ac agweddau mewn 
perthynas â dysgu pellach, gyrfaoedd a sgiliau STEM ymhlith arweinwyr addysg, 
athrawon, plant, pobl ifanc a’u rhieni - ac yn wir, ein cymdeithas yn gyffredinol.     

4.1 Atgyfnerthu pwysigrwydd STEM   
 
Mae’r dystiolaeth yn awgrymu bod rhai pynciau STEM wedi cael llai o flaenoriaeth 
wrth gynllunio’r cwricwlwm mewn rhai ysgolion a gynhelir yn ystod y blynyddoedd 
diweddar. Gellir dadlau bod y cynnydd cyflym yn y defnydd o rai cymwysterau 
gwyddoniaeth galwedigaethol, ar draul cymwysterau TGAU mwy traddodiadol, wedi 
bod yn ffactor yn y ffaith bod perfformiad Cymru o ran llythrennedd gwyddonol PISA 
yn gwaethygu. Mae hyn hefyd yn effeithio ar ba mor barod yw pobl ifanc ar gyfer 
bywyd mewn byd lle mae gwyddoniaeth a thechnoleg yn chwarae rhan fwyfwy 
blaenllaw, ac ar eu gallu i fanteisio ar y cyfleoedd gyrfa cyffrous a buddiol a allai fod 
ar gael iddynt yn sgil astudio pynciau STEM.   
 
Rhaid cynnal y pwyslais hanfodol ar lythrennedd a rhifedd, ac ar leihau’r bwlch 
rhwng cyrhaeddiad a statws economaidd-gymdeithasol, fel blaenoriaethau allweddol 
ar gyfer ysgolion. Mae canolbwyntio ar y tri maes hyn, a’u datblygu, yn allweddol er 
mwyn cynyddu nifer y dysgwyr sy’n dewis pynciau STEM. Fodd bynnag, fel y 
gwelwyd yn Dyfodol Llwyddiannus, mae angen cydnabod pwysigrwydd cynyddol 
gwybodaeth a sgiliau STEM yn ehangach ar draws y byd addysg, er mwyn sicrhau 
bod dysgwyr yn cael y cyfle i fanteisio ar yrfa lewyrchus.             
 

Mae’r ymgyrch parhaus Rhifau`n Cyfri yn un o’n prif ddulliau o leihau agwedd 
negyddol pobl tuag at fathemateg. Yn llawer rhy aml, clywir pobl yn dweud “dw i 
ddim yn gallu gwneud mathemateg”, i’r fath raddau fel ei bod fwy na heb yn 
rhywbeth sy’n dderbyniol yn gymdeithasol. Er bod pobl Cymru yn cydnabod eu bod 
yn defnyddio mathemateg bob dydd, mae llawer ohonynt yn gwneud sylwadau 
negyddol ynghylch mathemateg o flaen eu plant. Mae agweddau negyddol tuag at 
rifau’n hawdd eu trosglwyddo i blant, a gallai hynny eu hatal rhag datblygu sgiliau 
rhifyddol. Mae negeseuon yr ymgyrch hon yn canolbwyntio ar yr angen i bob oedolyn 
fod yn hyderus wrth ymdrin â mathemateg ac wrth siarad am y pwnc. 

 
Cafodd ein hymgyrch Ffocws ar Wyddoniaeth ei lansio gan y Gweinidog Addysg a 
Sgiliau ym mis Hydref y llynedd. Mae’r ymgyrch hon wedi ei thargedu at ymarferwyr, 
dysgwyr a’u rhieni. Cafodd ei datblygu mewn ymateb i alwadau am fwy o bwyslais ar 
wyddoniaeth mewn ysgolion. Megis dechrau y mae’r ymgyrch hon, ond mae 
momentwm yr ymgyrch yn tyfu ynghyd â’r adnoddau, yr wybodaeth, yr astudiaethau 
achos a’r modelau rôl sydd ar gael. Prif themâu’r ymgyrch yw bod gwyddoniaeth yn 
werthfawr, bod gwyddoniaeth yn ddifyr, a bod gwyddoniaeth yr un mor bwysig i 
ferched ag i fechgyn.   

 

CRYNODEB O’N CAMAU GWEITHREDU 
 
RYDYM WEDI 

 
    Cysylltu’r ymgyrchoedd Mae’ch geiriau’n cyfri! a Ffocws ar Wyddoniaeth gyda’r    

ymgyrch Mae addysg yn dechrau yn y cartref ar gyfer rhieni a hefyd y dudalen 
Facebook, er mwyn hyrwyddo’r prif negeseuon ynghylch pwysigrwydd 
gwyddoniaeth a mathemateg i ddysgwyr, athrawon a rhieni drwy gyfrwng y 

teledu, y radio, y cyfryngau cymdeithasol a hefyd sioeau teithiol mewn 
ardaloedd Cymunedau yn Gyntaf.76 

 Sicrhau bod deunyddiau ymgyrch Ffocws ar Wyddoniaeth wedi’u teilwra i 
dynnu sylw at gyfranogiad merched mewn STEM, a chydweithio’n agos â 
Chynllun Addysg Beirianneg Cymru i hyrwyddo’r syniad bod merched yn gallu 
astudio gwyddoniaeth hefyd (gan gynnwys defnyddio astudiaethau achos ar y 
cyd â Sony).77 

 Cynhyrchu amrywiaeth o astudiaethau achos ar ffurf naratif a fideo ar gyfer 
Ffocws ar Wyddoniaeth, gan gynnwys rhai gyda modelau rôl sy’n dilyn 
gyrfaoedd mewn gwyddoniaeth, a chysylltu hyn oll â gweithgareddau allweddol 
i gyfoethogi STEM a themâu’r ymgyrch.78 

 Hyrwyddo ysgol haf tair wythnos 2015 y Sefydliad Ewropeaidd ar gyfer Ymchwil 
Niwclear (CERN) ar gyfer athrawon ffiseg ysgolion uwchradd yng Nghymru, 
drwy amryw o gyfryngau; a chynhyrchu astudiaeth achos ar ffurf fideo o gwrs y 
Sefydliad ar gyfer grŵp o athrawon o Gymru ym mis Chwefror 2015.79 

 Datblygu (ac ariannu) ar y cyd â Pearson, gategori newydd ar gyfer ‘Athro 
Gwyddoniaeth y Flwyddyn’ yng  ngwobrau’r DU i athrawon, a noddi gwobr y 
Defnydd Gorau o Wyddoniaeth yn nigwyddiadau’r Big Bang 2015 a drefnwyd o 
dan Gynllun Addysg Beirianneg Cymru.80  
 

BYDDWN YN 

 
 Mynd ati’n egnïol i hyrwyddo prif themâu Mae eich geiriau’n cyfri!, Ffocws ar 

Wyddoniaeth a Mae addysg yn dechrau yn y cartref yn ystod y flwyddyn i ddod, 
er mwyn cefnogi’r ymdrechion i newid agweddau tuag at STEM.81 

 Cyhoeddi rhagor o adnoddau i rieni, erbyn mis Rhagfyr 2015, ar gyfer yr 
ymgyrch Mae addysg yn dechrau yn y cartref, er mwyn sicrhau bod rhieni’n 
deall pa mor bwysig yw STEM i’w plant.82 

 Cefnogi gweithgareddau gwyddonol mewn gwyliau gwyddoniaeth lleol a 
digwyddiadau Sgiliau Cymru a’r Big Bang yng Nghymru yn ystod y flwyddyn i 
ddod er mwyn lledaenu negeseuon allweddol yr ymgyrch a sicrhau ei bod yn 
haws i ddysgwyr gael gwybodaeth am yrfaoedd ym meysydd STEM.83  

 Cynhyrchu rhagor o astudiaethau achos sy’n canolbwyntio ar fodelau rôl ac ar 
yr opsiynau o ran gyrfaoedd fel rhan o weithgarwch Ffocws ar Wyddoniaeth  yn 
2015-16, gyda’r nod o ddenu mwy o ferched i ddewis pynciau STEM, a’u 
dosbarthu’n eang.84 

 Gweithio gyda’r ymgyrch DU gyfan Your Life ar gyfer mathemateg a 
gwyddoniaeth yng Nghyfnod Allweddol 4 yn ystod y ddwy flynedd nesaf er 
mwyn manteisio i’r eithaf ar y cysylltiadau rhwng y ddwy ymgyrch, a sicrhau 

bod pobl ifanc Cymru (yn enwedig merched) yn gallu manteisio ar y cyfleoedd a 
gynigir gan yr ymgyrch.85      

 

4.2 Cyngor ac arweiniad ar yrfaoedd 
 
Fel y nodwyd yn adran 2, mae cyrff proffesiynol megis y Cynghorau Sgiliau Sector, 
cyflogwyr, data am y farchnad lafur a hefyd ymchwil yn dylanwadu ar y cyngor a’r 
arweiniad a darperir (gan gynnwys wyneb yn wyneb pan fo hynny’n briodol) drwy 
wefan Gyrfa Cymru ac mewn ffyrdd eraill. O ganlyniad i’r cysylltiadau hyn, mae Gyrfa 
Cymru wrthi’n datblygu cyfres o erthyglau ar gyfer ei wefan. Mae un o’r rhain, sef 
Golwg ar STEM, yn tynnu sylw at y cyfleoedd a’r gyrfaoedd sydd ar gael yn y maes 
hwn. Caiff y cyfarwyddyd hwn, sydd ar gael drwy gydol y flwyddyn, ei ehangu ar 
adegau penodol - er enghraifft pan  fydd pobl ifanc yn cael eu canlyniadau TGAU a 
Safon Uwch bob haf. 
 
Fel rhan o’i rôl fel gwasanaeth dwyieithog sy’n darparu cyngor ac arweiniad diduedd 
ar draws Cymru gyfan i bob oedran, mae gan Gyrfa Cymru swyddogaeth strategol o 
ran helpu i ddatblygu cysylltiadau agosach rhwng ysgolion, colegau a chyflogwyr. 
Mae’r llythyr cylch gwaith blynyddol y mae Gweinidogion Cymru yn ei anfon at Gyrfa 
Cymru yn nodi sut y bydd Gyrfa Cymru yn helpu i weithredu model newydd yn y 
flwyddyn i ddod ar gyfer creu cysylltiadau rhwng ysgolion a chyflogwyr, a hynny gyda 
chymorth y prosiect Ymgysylltu’n Well â  Chyflogwyr. 
 
Mae Fforwm Strategol Cymru ar gyfer Datblygu Gyrfaoedd yn tynnu ynghyd 
cynrychiolwyr ac arbenigedd o sefydliadau cyhoeddus a phreifat ac o sefydliadau yn 
y trydydd sector, gan gynnwys cynrychiolwyr o faes addysg ac o blith cyflogwyr. Ym 
mis Chwefror, bu’n ystyried y gwahanol faterion sy’n effeithio ar ddewisiadau 
unigolion o ran gyrfaoedd STEM, ac mae wedi cydnabod yr heriau y gallai menywod 
eu hwynebu wrth ddilyn llwybrau gyrfa STEM ac wrth geisio cael gwaith yn y maes. 
Mae cael cyngor da ar yrfaoedd yn gallu helpu unigolion i oresgyn y rhwystrau, a gall 
hefyd helpu i fynd i’r afael a stereoteipiau rhyw. 
 

CRYNODEB O’N CAMAU GWEITHREDU 
 
RYDYM WEDI 

 
 Targedu arweiniad a chyngor ar yrfaoedd drwy Gyrfa Cymru er mwyn sicrhau 

bod gwybodaeth gywir a diduedd ar gael i bobl ifanc cyn iddynt wneud 
dewisiadau tyngedfennol o ran pa bynciau i’w hastudio.86 

 Blaenoriaethu’r gwaith o wella’r cynnig cyffredinol ar wefan Gyrfa Cymru, er 
mwyn darparu gwybodaeth gyfredol am swyddi ac adnoddau ar yrfaoedd, gan 
sicrhau bod y wefan yn parhau i roi lle i borth y Gwasanaeth Paru 
Prentisiaethau a’r porth sy’n rhoi gwybod am gyfleoedd Twf Swyddi Cymru.87 

 Ei gwneud yn haws mynd at wybodaeth am y farchnad lafur drwy wefan Gyrfa 
Cymru, yn arbennig i ddefnyddwyr iau, drwy ddarparu ciplun mwy gweledol o 

wybodaeth allweddol am yrfaoedd posibl, gan gynnwys y rheini ym maes 
STEM.88 

 Sicrhau bod yr wybodaeth angenrheidiol am gyflogau cyfartalog, oriau, mathau 
o waith, y lefel o gymwysterau sydd ei hangen, a lefel y galw yng Nghymru ym 
maes STEM, yn cael ei chyflwyno ar-lein i bobl ifanc mewn fformat symlach 
sy’n seiliedig ar ‘eiconau’.89  

 Sefydlu’r gwasanaeth Porth Sgiliau, drwy Gyrfa Cymru, er mwyn cynnig ffordd i 
oedolion allu cael gafael ar y cymorth y mae ei angen arnynt i’w helpu i wella 
eu sgiliau a chael swydd gynaliadwy.   

 Gofyn i Gyrfa Cymru helpu i ddatblygu partneriaethau cryfach a mwy 
cynaliadwy rhwng ysgolion, colegau a chyflogwyr er mwyn hwyluso’r gwaith o 
greu cysylltiadau rhwng ysgolion a chyflogwyr, a hynny drwy swyddogaeth 
froceru a thrwy roi arweiniad i ysgolion.90 

 

BYDDWN YN 

 

 Cyfrannu i’r gwaith o ddatblygu gwefan GyrfaCymru.com yn 2015-16 gan 
ddefnyddio adborth oddi wrth ddefnyddwyr ac ymgynghori â chleientiaid a 
rhanddeiliaid, gan gynnwys edrych ar y defnydd o dechnolegau newydd fel y 
cyfryngau cymdeithasol.91 

 Lansio prosiect newydd Llywodraeth Cymru ‘Ymgysylltu’n Well â Chyflogwyr’ 
ym mis Medi 2015 er mwyn cryfhau’r cysylltiadau rhwng ysgolion a chyflogwyr 
a chreu mwy o gyfleoedd i bobl ifanc gael profiad gwaith a datblygu sgiliau sy’n 
berthnasol i gyflogaeth yn ystod eu hastudiaethau.92 

 Gofyn i Gyrfa Cymru, drwy ei lythyr cylch gwaith blynyddol, gynnig gwasanaeth 
cynhwysfawr, diduedd a  chynhwysol ar gyfer yr holl gleientiaid a blaenoriaethu 
grwpiau o gleientiaid penodol, gan ddarparu fel y bo’n briodol gyfweliadau 
wyneb yn wyneb i roi arweiniad diduedd ar yrfaoedd a hefyd cyfleoedd i drafod 
mewn grwpiau a gwybodaeth ar-lein sy’n hawdd cael gafael arni.93 

 Parhau i gefnogi digwyddiadau gyrfaoedd Sgiliau Cymru ym mis Hydref 2015, 
gan sicrhau bod yr wybodaeth berthnasol am yrfaoedd ym maes STEM ar gael 
i bobl ifanc.94 

 Sicrhau bod Gyrfa Cymru yn rhoi sylw i anghenion pobl ifanc sy’n wynebu 
heriau penodol fel Anghenion Dysgu Ychwanegol, yn unol â’r llythyr cylch 
gwaith blynyddol a’r canllawiau perthnasol oddi wrth Lywodraeth Cymru, drwy 
nodi anghenion y cleient a’u blaenoriaethu.95 

 Parhau i gydweithio â Gyrfa Cymru i ddatblygu Prosbectws Ardal Cyffredin / 
Proses Ymgeisio a’i gyflwyno fesul cam mewn ysgolion o fis Medi 2015.96 

4.3 Menywod mewn STEM  

 
Fel y nodwyd yn gynharach, mae nifer y merched sy’n dewis mathemateg, 
TGCh/cyfrifiadura, peirianneg a ffiseg wrth iddynt fynd drwy addysg ac ymuno â byd 
gwaith yn parhau’n is na nifer y bechgyn. Mae hynny’n golygu nad yw merched yn 
elwa’n llawn ar y cyfleoedd a gynigir gan y sector STEM.   
 
Yn yr un modd, mae problemau o ran colli menywod yn gyson o yrfaoedd mewn 
gwyddoniaeth yn hwyrach mewn bywyd. Cafodd Grŵp Gorchwyl a Gorffen Menywod 
mewn Gwyddoniaeth ei greu gan Weinidog yr Economi, Gwyddoniaeth a 
Thrafnidiaeth. Mae gan y grŵp hwn gylch gwaith eang i ymchwilio i’r rhwystrau a allai 
atal menywod rhag astudio pynciau STEM yng Nghymru, a bydd yn cyflwyno ei 
adroddiad yn yr hydref eleni. Mae’r adran hon yn tynnu sylw at y gwaith ychwanegol 
a wneir i hyrwyddo STEM ymhlith menywod ac annog rhagor ohonynt i astudio a 
gweithio yn y maes. 
 

CRYNODEB O’N CAMAU GWEITHREDU 
 

RYDYM WEDI 

 

 Blaenoriaethu’r angen i sicrhau bod merched yn camu ymlaen ym maes ffiseg 
a mathemateg fel rhan allweddol o’n gwaith marchnata a chyfathrebu. 

 Pennu cydbwysedd rhwng y rhywiau o ran datblygiad mewn addysg fel amcan 
allweddol drwy ein grantiau ar gyfer rhanddeiliaid STEM - er enghraifft cyllid yr 
Academi Wyddoniaeth Genedlaethol i Gynllun Addysg Beirianneg Cymru ar 
gyfer y prosiect Denu Merched i Faes Peirianneg, sy’n annog merched i 
ystyried y llwybrau peirianneg diddorol a pherthnasol sydd ar gael iddynt. 

 Cytuno â’r Comisiwn Ewropeaidd y dylai datblygiad merched fod yn 
flaenoriaeth o fewn yr Amcan Penodol STEM yn rhaglen newydd Cronfa 
Gymdeithasol Ewrop yn y Gorllewin a’r Cymoedd o ran ymyriadau ar gyfer pobl 
ifanc 11-19 oed. 

 

BYDDWN YN 

 

 Parhau i flaenoriaethu datblygiad merched mewn ffiseg a mathemateg fel 
elfennau allweddol o’n gwaith marchnata a chyfathrebu. 

 Parhau i roi sylw i’r angen i sicrhau cydbwysedd rhwng bechgyn a merched 
mewn perthynas â datblygiad mewn addysg, drwy ein cyllid grant i randdeiliaid 
STEM. 

 Canolbwyntio ar annog mwy o ferched i astudio pynciau STEM a symud 
ymlaen i yrfaoedd ym meysydd gwyddoniaeth a thechnoleg, drwy gyfrwng 
strategaeth yr Academi Wyddoniaeth Genedlaethol 

 Ystyried argymhellion Grŵp Gorchwyl a Gorffen Menywod mewn 
Gwyddoniaeth yn yr hydref 2015, gan ganolbwyntio’n benodol ar yr effaith 
bosibl ar ddatblygiad polisïau a rhaglenni sy’n hyrwyddo sgiliau STEM.    

Atodiad A 

Dangosyddion allweddol STEM mewn Addysg   

 

Mesur 

 

Mewn ysgolion cynradd 

 

Canran y plant sy’n cyrraedd y lefel ddysgu ddisgwyliedig neu lefel uwch mewn gwyddoniaeth a 

mathemateg erbyn diwedd Cyfnod Allweddol 2. 

Mae cyrhaeddiad dysgwyr sy’n gymwys i gael prydau ysgol am ddim mewn gwyddoniaeth a 

mathemateg, yn codi’n gynt na’r cyfartaledd ar ddiwedd Cyfnod Allweddol 2. 

Mewn ysgolion uwchradd 

 

Canran y disgyblion sy’n cyrraedd y trothwy ar gyfer Lefel 2, gan gynnwys gradd A*-C  mewn TGAU  

mathemateg, gan gynnwys yn ôl rhyw.   

Canran y disgyblion sy’n ennill cymhwyster Bagloriaeth Cymru, gan gynnwys yn ôl rhyw.    

Sgôr pwyntiau wedi’i chapio y disgyblion ar ddiwedd Cyfnod Allweddol 4, gan gynnwys 2 

gymhwyster TGAU mathemateg a 2 gymhwyster mewn gwyddoniaeth (cymwysterau TGAU o 2018), 

gan gynnwys yn ôl rhyw.     

Cyrhaeddiad TGAU mewn gwyddoniaeth, TGCh/cyfrifiadura a mathemateg, gan gynnwys yn ôl rhyw.    

Canran yr ymgeiswyr ar gyfer TGAU gwyddoniaeth driphlyg (tri unigol)   

Mae cyrhaeddiad dysgwyr sy’n gymwys i gael prydau ysgol am ddim mewn gwyddoniaeth a 

mathemateg yn codi’n gynt na’r cyfartaledd ar ddiwedd Cyfnod Allweddol 3 a 4. 

Presenoldeb mewn ysgolion uwchradd. 

 

Mewn ysgolion a cholegau – dosbarthiadau chwech 

 

Canran y dysgwyr sy’n ceisio ennill cymhwyster Safon Uwch mewn STEM, gan gynnwys yn ôl rhyw.    

Nifer y merched sy’n dewis ffiseg a mathemateg Safon Uwch fel canran o’r cyfanswm ar gyfer pob 

pwnc. 

Ôl-16 

 

Canran y dysgwyr 19 oed yng Nghymru sy’n ennill cymwysterau STEM lefel 2 a lefel 3, gan gynnwys 

yn ôl rhyw.    

Nifer y myfyrwyr sy’n ennill lle mewn prifysgol i astudio pynciau sy’n gysylltiedig â STEM, gan 

gynnwys yn ôl rhyw.    

Atodiad B 
Cyfeiriadau / ffynonellau ychwanegol  
 
Gwyddoniaeth i Gymru – Agenda strategol ar gyfer gwyddoniaeth ac arloesedd (Llywodraeth Cymru, 
2012) http://gov.wales/topics/businessandeconomy/csaw/publications/130319sfw/?skip=1&lang=cy 
 
Cymwys am Oes: cynllun gwella addysg ar gyfer pobl ifanc 3-19 oed yng Nghymru (Llywodraeth 
Cymru, 2014) http://gov.wales/topics/educationandskills/allsectorpolicies/qualified-for-life-an-
educational-improvement-plan/?skip=1&lang=cy 
   
Dyfodol Llwyddiannus: Adolygiad Annibynnol o’r Cwricwlwm a’r Trefniadau Asesu yng Nghymru (Yr 
Athro Graham Donaldson CB, 2015) 
http://gov.wales/topics/educationandskills/schoolshome/curriculuminwales/curriculum-for-
wales/?skip=1&lang=cy  
 
Addysgu athrawon yfory: yr opsiynau ar gyfer dyfodol addysg gychwynnol athrawon yng Nghymru 
(John Furlong, Prifysgol Rhydychen, 2015) 
http://gov.wales/topics/educationandskills/publications/wagreviews/teaching-tomorrows-
teachers/?skip=1&lang=cy 
  
Bargen newydd ar gyfer y gweithlu addysg: Datganiad Ysgrifenedig. (Llywodraeth Cymru, 16 Mawrth 
2015) 
http://gov.wales/about/cabinet/cabinetstatements/2015/newdealeducation/?skip=1&lang=cy 
  
Datganiad polisi ar sgiliau gan Lywodraeth Cymru, 29 Ionawr 2014 
http://gov.wales/about/cabinet/cabinetstatements/2014/8417459/?skip=1&lang=cy 
 
Adroddiad y Pwyllgor Menter a Dysgu: yr agenda STEM (Cynulliad Cenedlaethol Cymru, 2011) 
http://www.assembly.wales/cy/bus-home/bus-third-assembly/3-committees/3-scrutiny-
inquiries/Pages/research-completed_inquiries.aspx#enterpriseandlearningcompleted 
 
Adroddiad y Pwyllgor Menter a Busnes: Sgiliau STEM (Cynulliad Cenedlaethol Cymru, 2014) 
http://www.senedd.cynulliad.cymru/mgIssueHistoryHome.aspx?IId=2225 
 
Y Cyfnod Sylfaen: Fframwaith ar gyfer dysgu plant 3 i 7 oed yng Nghymru (Llywodraeth Cynulliad 
Cymru, 2008) 
http://learning.gov.wales/resources/browse-all/framework-for-childrens-learning/?skip=1&lang=cy 
 
Gwyddoniaeth yng Nghwricwlwm Cenedlaethol Cymru (Llywodraeth Cynulliad Cymru, 2008) 
http://learning.gov.wales/resources/browse-all/science-in-the-national-curriculum/?skip=1&lang=cy 
  
Gwyddoniaeth, Technoleg, Peirianneg a Mathemateg (STEM): Canllawiau i ysgolion a cholegau yng 
Nghymru (Llywodraeth Cymru, 2012) 
http://gov.wales/topics/educationandskills/publications/guidance/stemguidance/?skip=1&lang=cy 
  
Dylunio a thechnoleg yng Nghwricwlwm Cenedlaethol Cymru (Llywodraeth Cynulliad Cymru, 2008) 
http://learning.gov.wales/resources/browse-all/design-and-technology-in-the-national-curriculum-for-
wales/?skip=1&lang=cy 
  
Fframwaith sgiliau ar gyfer dysgwyr 3 i 9 oed yng Nghymru (Llywodraeth Cynulliad Cymru, 2008) 
http://www.arsyllfadysgu.com/adnodd/fframwaith-sgiliau-ar-gyfer-dysgwyr-3-i-19-oed-yng-nghymru/ 
 
Gyrfaoedd a’r byd gwaith: fframwaith i bobl ifanc 11 i 9 oed yng Nghymru (Llywodraeth Cynulliad 
Cymru, 2008) 
http://learning.gov.wales/resources/browse-all/careers-world-of-work/?skip=1&lang=cy 
 
Dysgwyr mwy galluog a thalentog – Safonau a chanllawiau 
http://learning.gov.wales/resources/improvementareas/inclusion/more-able-and-
talented/?skip=1&lang=cy 

http://gov.wales/topics/educationandskills/allsectorpolicies/qualified-for-life-an-educational-improvement-plan/?skip=1&lang=cy
http://gov.wales/topics/educationandskills/allsectorpolicies/qualified-for-life-an-educational-improvement-plan/?skip=1&lang=cy
http://gov.wales/topics/educationandskills/schoolshome/curriculuminwales/curriculum-for-wales/?skip=1&lang=cy
http://gov.wales/topics/educationandskills/schoolshome/curriculuminwales/curriculum-for-wales/?skip=1&lang=cy
http://gov.wales/topics/educationandskills/publications/wagreviews/teaching-tomorrows-teachers/?skip=1&lang=cy
http://gov.wales/topics/educationandskills/publications/wagreviews/teaching-tomorrows-teachers/?skip=1&lang=cy
http://gov.wales/about/cabinet/cabinetstatements/2015/newdealeducation/?skip=1&lang=cy
http://gov.wales/about/cabinet/cabinetstatements/2014/8417459/?skip=1&lang=cy
http://www.assembly.wales/cy/bus-home/bus-third-assembly/3-committees/3-scrutiny-inquiries/Pages/research-completed_inquiries.aspx#enterpriseandlearningcompleted
http://www.assembly.wales/cy/bus-home/bus-third-assembly/3-committees/3-scrutiny-inquiries/Pages/research-completed_inquiries.aspx#enterpriseandlearningcompleted
http://www.senedd.cynulliad.cymru/mgIssueHistoryHome.aspx?IId=2225
http://learning.gov.wales/resources/browse-all/framework-for-childrens-learning/?skip=1&lang=cy
http://learning.gov.wales/resources/browse-all/science-in-the-national-curriculum/?skip=1&lang=cy
http://gov.wales/topics/educationandskills/publications/guidance/stemguidance/?skip=1&lang=cy
http://learning.gov.wales/resources/browse-all/design-and-technology-in-the-national-curriculum-for-wales/?skip=1&lang=cy
http://learning.gov.wales/resources/browse-all/design-and-technology-in-the-national-curriculum-for-wales/?skip=1&lang=cy
http://www.arsyllfadysgu.com/adnodd/fframwaith-sgiliau-ar-gyfer-dysgwyr-3-i-19-oed-yng-nghymru/
http://learning.gov.wales/resources/browse-all/careers-world-of-work/?skip=1&lang=cy
http://learning.gov.wales/resources/improvementareas/inclusion/more-able-and-talented/?skip=1&lang=cy
http://learning.gov.wales/resources/improvementareas/inclusion/more-able-and-talented/?skip=1&lang=cy

What makes great teaching?  Sutton Trust, 2014 
http://www.suttontrust.com/researcharchive/great-teaching/  
  

 

http://www.suttontrust.com/researcharchive/great-teaching/

